
Раздзел 1 

МАКРАЭКАНОМІКА 

Хоць закон Сэя далёкі ад ісціны, эканамісты праз 
ягонае апісанне змусілі паверыць у яго. 

Ёзэф Шумпэтэр 
Цяпер мы ўсе кейнсіянцы. 

Мілтан Фрыдман 

СУТНАСЦЬ МАКРАЭКАНОМІКІ 

Макраэканоміка вывучае дынаміку шырокіх агрэгатных 
велічыняў эканомікі, напрыклад агульнага роўню інвестыцыяў 
ці занятасці. Каб растлумачыць гэта, створым мадэль 
функцыянавання эканомікі. У мікраэканамічнай тэорыі мы 
спрычыняемся да вызначэння параўнальных заработных 
платаў у асобных галінах вытворчасці, тым часам як у 
макраэканоміцы нас цікавіць агульны ровень заработнай 
платы ва ўсёй эканоміцы. Таксама мікраэканамічнай тэорыяй 
можна карыстацца для вызначэння параўнальных цэнаў па 
прадукцыю, г. зн. цаны аднаго вырабу ў стасунку да цэнаў 
іншых, а макраэканоміку пры гэтым цікавіць агульны ровень 
усіх цэнаў у эканоміцы. 

Мы ўжо бачылі, што ёсць некаторыя адрозненні паміж 
мікра і макраэканамічнымі поглядамі. Каб лепш зразумець іх, 
мы павінны разабрацца ва ўсіх складовых частках 
макраэканомікі. Але пакуль нам трэба мець на ўвазе, што 
мікраэканамічная і макраэканамічная мадэлі не цалкам 
сумяшчальныя. Прафесар Ліпсэй лічыць: "Студэнтам 
належыць асцерагацца думкі, што толькі адна мадэль 
правільная і што дэбаты паміж прыхільнікамі абедзвюх 
тэорыяў зводзяцца да таго, якая тэорыя больш набліжаецца да 
сапраўднай эканамічнай мадэлі. Розныя эканамічныя мадэлі 
могуць быць карысныя ў розных эканамічных сітуацыях". 

КЛАСІЧНАЯ ЭКАНОМІКА 

Увогуле мікраэканамічная тэорыя грунтуецца на ідэі 
самарэгулёўных рынкаў. Попыт і прапанова ўраўнаважваюць 
супрацьлеглыя інтарэсы вытворцаў і спажыўцоў праз цэнавы 
фактар. Раўнавага цэнаў як бы ачышчае рынак, таму няма 
незапланаванай прыбаўкі 

таварных запасаў (павышаная прапанова), так сама як няма і 
спажыўцоў, якія намерыліся набыць тавар на дзейных цэнах, 
але не могуць знайсці прадаўца (павышаны попыт). Можна 
разглядаць усю эканоміку як сістэму, што рэгулюецца 
ўзаемавызначальнымі цэнамі. Такая пазіцыя ў 
макраэканамічнай тэорыі, у якой усе рынкі "чыстыя", 
называецца тэорыяй усеагульнай раўнавагі (у раздзеле 5 часткі 
1 кнігі мы сустракаліся з ёю). 

На пачатку XIX ст. французскі эканаміст Жан Батыст Сэй 
(1767—1832) выказаў думку, што свабодная рынкавая 
эканоміка аўтаматычна дасягае раўнавагі, якая пазбягае 
беспрацоўя і інфляцыі. Беспрацоўе і інфляцыя могуць быць 
толькі часовыя. Сэй даводзіў: "Калі з'яўляецца беспрацоўе, то 
ўзнікае павышаная прапанова рабочай сілы; гэта вядзе да 
зніжэння заработнай платы, у выніку чаго наймальнікі імкнуцца 
мець больш работнікаў — беспрацоўе знікае". Шмат класічных 
эканамістаў трымалася такой пазіцыі. 

ПАЗІЦЫЯ КЕЙНСА 

Ідэя самарэгулёўнай эканомікі аказалася негрунтоўнай у 
1930-х гадах, калі бытавала хранічнае беспрацоўе. Класічны 
погляд быў адрынуты Кейнсам. Ён сцвярджаў, што раўнавага ў 
эканоміцы вызначаецца сукупным попытам і сукупнай 
прапановай" З той прычыны, што гэтыя сукупныя паказнікі не 
абавязкова ўзаемадзейнічаюць, гэтак сама як попыт і прапанова 
ў мікраэканоміцы, Кейнс тлумачыў, што раўнавага магчымая ў 
эканоміцы, калі ёсць беспрацоўе або інфляцыя. Паводле Кейнса, 
супадзенне раўнавагавага роўню нацыянальнага даходу з 
поўнай занятасцю можа быць толькі выпадковае. Паводле ж 
Сэя, напрыклад, зніжэнне заработнай платы вядзе да 
павышэння попыту па рабочую сілу. Кейнс, наадварот, казаў, 
што заработная плата — гэта галоўная складовая частка 
сукупнага попыту, зніжэнне яе вядзе да зніжэння попыту па 
тавары. Відавочна, што зніжэнне гэтага попыту ў сваю чаргу 
выклікае зніжэнне вытворчасці, а ў выніку знізіцца попыт на 
рабочую сілу. Таму занятасць і вытворчасць наўпрост залежаць 
адна ад адной. 

Такім чынам, раўнавага як вынік узаемадзеяння сукупнага 
попыту і сукупнай прапановы не ёсць раўнавага, якая 
збалансоўвае рынак, г. зн. для яе характэрны беспрацоўе, 
незапланаваныя запасы тавараў ці, наадварот, навышапы попыт 
у выглядзе інфляцыі. Таму Кейнс лічыў, што эканоміка — не 
самарэгулёўная сістэма і ўраду неабходна ўмешвацца, каб 
забяспечыць дастатковы ровень нацыянальнага даходу. 

НЕАКЛАСІЧНАЯ ШКОЛА 

Аднак многія эканамісты паставілі пад сумнеў пазіцыю 
кейнсаўскай эканомікі. У ЗША гэта звязваюць з Мілтанам 
Фрыдманам, прадстаўніком Чыкагскай школы бізнесу. 
Паглыбленне праблемаў інфляцыі і беспрацоўя змусіла многіх 
палітыкаў падтрымаць рынкава арыентаваныя пазіцыі. Увогуле 
гэтыя ідэі сталі вядомыя як манетарызм. Палітыку 
манетарызму ў Вялікабрытаніі і ЗША ажыццяўлялі ўрады М. 
Тэтчэр і Р. Рэйгапа. 

Манетарызм — толькі адна галіна неакласічнай эканомікі. У 
капцы 1980-х гадоў некаторыя ідэі манетарызму пачалі 
дыскрэдытаваць сябе, але ідэі новай класічнай і неакласічнай 
эканомікі яшчэ пераважалі ў эканамічнай палітыцы 
індустрыяльных краінаў. Многія даследнікі думалі, што 
кейнсаўская эканоміка амаль усю ўвагу засяроджвае па 
"попыце". Тых, хто меркаваў, што "прапанова" ігнаруецца, 
сталі называць прыхільнікамі прапановы. У Вялікабрытаніі 
гэты напрамак заснавалі сэр Элап Уолтэрс і прафесар Патрык 
Мінфард. 

КРУГАЗВАРОТ НАЦЫЯНАЛЬНАГА ДАХОДУ 
ТАВАРЫ I ГРОШЫ 

У раздзеле 7 часткі 1 кнігі мы бачылі, што ў нацыянальным 
прадукце выяўляюцца дзве складовыя часткі — нацыянальны 
даход і нацыянальныя выдаткі. Мы, такім чынам, устанавілі, 
што 

Y = С+ І+G+(Х-М) 

Цяпер мы разгледзім 
кампаненты нацыянальнага 
даходу больш падрабязна. 

Малюнак 1.1 вылучае асноўныя 
элементы руху нацыянальнага 
даходу. Фірмы ствараюць тавары і 
паслугі, а хаўсхолды купляюць іх. 
Мы ідэнтыфікуем гэтыя 
кампаненты не ў тым сэнсе, што 
яны ёсць, а ў тым, што яны 
робяць, г. зн. фірмы вырабляюць, 
а хаўсхолды спажываюць. 

Прасцей кажучы, хаўсхолды  
валодаюць  усімі факта 

рамі вытворчасці. Фірмы павінны як бы ўзяць у арэнду 
гэтыя фактары ў хаўсхолдаў. З іншага боку, хаўсхолды 
купляюць тавары ў фірмаў, вяртаючы грошы, што 
атрыманы ад іх. Грошы, атрыманыя хаўсхолдамі, акрэслім 
як даход (Y), а грошы, патрачаныя хаўсхолдамі, акрэслім як 
спажыванне (С). 

На мал. 1.1 паказана, што тавары і паслугі рухаюцца на 
дыяграме па адным шляху, а грошы — па другім. Патокі 
грошай і тавараў рухаюцца ў супрацьлеглых кірунках. Гэта 
заўсёды рознабаковы рух, таму пры пабудове наступных 
дыяграмаў нам будзе зручней апускаць рух тавараў, а 
паказваць толькі рух грошай. Таксама мы будзем 
карыстацца скарачэннямі, дзе гэта магчыма. 

АДЛІЎ I ПРЫЛІЎ ГРОШАЙ 

Калі 6 аб'ём спажывання (С) быў роўны аб'ёму даходу 
(Y), то ніякіх зменаў роўню У не адбывалася б і ў такім 
выпадку эканоміка знаходзілася б у стапе раўнавагі. Аднак 
існуюць фактары, якія выклікаюць адліў грошай з сістэмы і, 
наадварот, прыліў грошай у яе. 

АДЛІЎ ГРОШАЙ (W) — гэта частка даходу, якая не 
праходзіць па ўсім кругазвароце. 

Ашчаджанні — прыклад адліву грошай. Ашчаджанні 
могуць рабіць як хаўсхолды, так і фірмы, якія не патрацілі 
ўсе прыбыткі, а збераглі частку для фінансавання 
наступнага развіцця. 

ПРЫЛІЎ ГРОШАЙ (J) — гэта дабаўленне іх да 
кругазвароту даходу, што не ёсць вынік расходаў 
хаўсхолдаў. 

Найбольш выразны прыклад прыліву грошай — экспарт. 
Даход за прададзены тавар фірма атрымлівае не ад 
нацыянальных хаўсхолдаў, а з-за мяжы. 

Менш відавочны прыклад, калі фірма вырабляе сродкі 
вытворчасці і прадае іх іншай фірме. Гэта таксама прыліў, 
бо кругазварот вырастае, нават калі ягоны рост не 
абумоўлены дадатковымі расходамі хаўсхолдаў. 

Павелічэнне адліву (пры нязменнасці іншых паказнікаў) 
памяншае кругазварот даходу, тым часам як павелічэнне 
прыліву павялічвае яго. Калі агульная сума адліву большая 
за суму прыліву, то нацыянальны даход будзе скарачацца. 
Гэта таму, што запланаваныя расходы недастатковыя для 
таго, каб пабыць усе тавары і паслугі, запланаваныя да 
вытворчасці. Фірмы не прададуць тавар і ў выніку 
скароцяць яго вытворчасць, а тады зменшацца і даходы 
хаўсхолдаў. (нагадаем: цэны фірмаў — гэта даходы 
хаўсхолдаў.) 

Наадварот, калі прыліў большы за адліў, то 
запланаваныя расходы  будуць большыя  за кошт тавараў,  
запланаваных фірмамі да 

вытворчасці. Таму фірмы будуць вымушаныя нарошчваць 
вытворчасць і даходы хаўсхолдаў будуць павялічвацца. 

Калі сума адліву грошай (IV) роўная суме прыліву (/), то 
нацыянальны даход знаходзіцца ў раўнавазе. Такім чынам, 
умову раўнавагі ў эканоміцы можна запісаць як: 

 
W=J 

Вы заўважылі, што мы асаблівую ўвагу падавалі слову 
запланаваныя. Інакш кажучы, стварэнне эканамічнай 
раўнавагі магчымае пры ўмове, калі запланаваныя расходы 
будуць роўныя запланаванаму аб'ёму вытворчасці. 

КАМПАНЕНТЫ НАЦЫЯНАЛЬНАГА ДАХОДУ 

Пакуль што мы разгледзелі сутнасць кругазвароту 
нацыянальнага даходу і агульнае ўздзеянне прыліву і адліву 
па яго. У гэтай частцы раздзела мы збіраемся апісаць і 
вызначыць розныя віды прыліву і адліву, якія складаюць 
нацыянальны даход, і пабудаваць спрошчаную мадэль 
эканомікі. 

АШЧАДЖАННІ ДЫ ІНВЕСТЫЦЫІ 

Найпрасцейшай была б мадэль эканомікі без урада і 
замежнага гандлю. Яе можна азначыць як закрытую 
эканоміку без дзяржаўнага ўмяшання. Такая эканоміка мае 
толькі адзін сектар — прыватны (г. зн. хаўсхолды і фірмы), 
адзін від адліву (ашчаджанні) і адзін від прыліву 
(інвестыцыі). Гэта паказана на мал. 1.2. 

Ашчаджанні (5) — 
гэта нявыкарыстаны 
даход. Ашчаджанні 
могуць рабіць 
хаўсхолды або фірмы. 
Ашчаджанні 
хаўсхолдаў — гэта 
проста частка іх даходу, 
якую яны не патрацілі. 
Ашчаджанні фірмаў 
складаюцца з 
прыбыткаў, не 
размеркаваных паміж 
акцыянерамі. Дзеля 
спрашчэння па 
дыяграмах мы будзем наказваць 
усе ашчаджанні ў выглядзе 
ашчаджанняў хаўсхолдаў. 

Інвестыцыі (I) — гэта ўсякае дабаўленне да асноўнага 
капіталу нацыі. 

Інвестыцыі ўлучаюць куплю новага абсталявання, 
будаўніцтва новых будынкаў і ўсякі прырост 
матэрыяльных запасаў. Важна зразумець, што паняцце 
"інвестыцыі" мае дачыненне да рэальных сродкаў 
вытворчасці, а не да фармальных правоў па іх. 

Напрыклад, купля акцыяў па фондавай біржы не будзе 
інвестыцыяй у гэтым сэнсе, бо змяняюцца толькі 
ўладальнікі каштоўных папераў, але гэта не мае рэальнага 
ўздзеяння па эканоміку. 

Вы бачыце  па  мал. 1.2, што памер ашчаджанняў і 
інвестыцыяў аднолькавы. Значыць, эканоміка будзе ў 
стапе раўнавагі, таму што прыліў роўны адліву. 

ЗАПЛАНАВАНЫЯ I ФАКТЫЧНЫЯ ПАКАЗНІКІ 

Ёсць розніца паміж тым, што людзі плануюць зрабіць, і 
тым, што атрымліваецца фактычна. 

Уявіце сабе, што здарыцца, калі людзі пачнуць рабіць 
больш ашчаджанняў. Тады знізіцца ровень спажывання; у 
фірмаў павялічацца запасы непрададзеных тавараў. Трэба 
нагадаць, што матэрыяльныя запасы — гэта сродкі 
вытворчасці, а значыць, таксама — інвестыцыі. Такім 
чынам, калі ашчаджанні растуць, то растуць і інвестыцыі. 
Таму фактычныя ашчаджанні роўныя фактычным 
інвестыцыям. Наадварот, калі людзі будуць адкладваць 
грошай менш, чым звычайна, то будуць больш траціць іх 
па спажыванне. Аб'ёмы нерэалізаванай прадукцыі фірмаў 
зменшацца. Зноў жа фактычныя ашчаджанні будуць 
роўныя фактычным інвестыцыям. 

Гэта можна паказаць наступным чынам. Даход 
атрымліваецца ад продажу спажывецкіх тавараў і тавараў 
вытворчага прызначэння. Мы можам запісаць гэта так: 

Y=С+І 
Аднак атрыманы даход ідзе па спажыванне і 

ашчаджанні. Гэта можна запісаць так: 
Y= С+S 

Калі С+S і С+I роўныя У, гэта значыць, што 
С+І=С+S 

С — агульнае для абодвух бакоў раўнання, таму, 
скараціўшы, атрымаем: 

I=S 

Так, здавалася б, фактычныя ашчаджанні будуць заўсёды 
роўныя фактычным інвестыцыям. Аднак нельга прадухіліць 
змяненні ў планах укладнікаў і інвестараў (ашчаджанні ды 
інвестыцыі — розныя віды дзейнасці, што ажыццяўляюцца 
рознымі людзьмі і з розных матываў). Таму павінна быць 
нешта, што не дапускае такіх змяненняў. Гэта — недахоп 
прапановы і попыту. У такой эканамічнай мадэлі змяненні 
фактычных даходаў вядуць да змяненняў у планах спажыўцоў 
і вытворцаў, пакуль яны не супадуць. 

Калі б людзі запланавалі зберагчы грошай больш, чым 
інвеставаць, то іх даходы пачалі б зніжацца, таму што адліў 
быў бы большы за прыліў. Такое зніжэнне прадоўжыцца 
датуль, пакуль людзі не будуць мець магчымасці зберагаць 
больш, чым інвеставаць. 

Наадварот, калі запланаваныя інвестыцыі будуць большыя 
за ашчаджанні, то даходы павялічацца. Рост даходаў прывядзе 
да росту ашчаджанняў, і яны зноў будуць роўныя 
інвестыцыям. 

Таму мы можам зрабіць выснову, што для раўнавагі 
неабходна, каб: 

запланаваныя ашчаджанні былі роўныя запланаваным 
інвестыцыям. 

АДКРЫТАЯ ЭКАНОМІКА 

Эканоміка, якая ўдзельнічае ў міжнародным гандлі, 
называецца адкрытай эканомікай. Продаж і купля тавараў і 
паслугаў за мяжой улучае два кампаненты ў нашу 
эканамічную мадэль. Імпарт (М) — гэта адліў грошай, бо 
грошы, патрачаныя на тавар, ідуць за мяжу, і, наадварот, 
экспарт (X) — гэта прыліў грошай, бо людзі іншых краінаў 
ствараюць даход для мясцовых хаўсхолдаў і фірмаў. Малюнак 
1.3 улучае замежны 
гандаль у нашу мадэль 
кругазвароту. Мы 
спрашчаем, калі 
паказваем, што толькі 
хаусхолды купляюць 
імпартныя тавары, а 
ўвесь экспарт стварае 
даход толькі для фірмаў. 

Калі імпарт большы 
за экспарт, мы кажам, 
што эканоміка мае 
гандлёвы дэфіцыт, і 
калі ўсе іншыя паказнікі 
нязменныя, то гэта 
зніжае ровень 
нацыянальнага даходу. 
Наадварот, калі экспарт 
большы за імпарт,  

то мы кажам пра актыўнае, або станоўчае, сальда гандлёвага 
балансу, і калі ўсе іншыя паказнікі нязменныя, гэта павышае 
ровень нацыянальнага даходу. 

УРАД I КРУГАЗВАРОТ ДАХОДУ 

Мясцовыя і цэнтральныя органы кіравання ўздзейнічаюць на 
кругазварот даходу. Падаткі (T) — гэта адліў даходу з 
кругазвароту нацыянальнага даходу, а дзяржаўныя выдаткі (G) 
— прыліў. На мал. 1.4 гэтыя паказнікі ўлучаны ў кругазварот. 
Падаткамі могуць 

абкладацца даходы і расходы 
людзей і фірмаў, але прасцей 
паказаць, што іх плацяць толькі 
хаўсхолды. Гэта не разбурае 
жыццяздольнасці эканамічнай 
мадэлі. 

Раней у гэтым раздзеле мы 
азнаёміліся з меркаваннем 
Кейнса, што ўрад павінны 
ўмешвацца ў эканоміку, каб 
рэгуляваць эканамічную 
дзейнасць. Кейнс прапанаваў 
рабіць гэта праз змяненне сумаў 
дзяржаўных выдаткаў і 
падаткаў. Такое кіраванне 
эканомікай называецца 
фіскальнай палітыкай. Калі, 

напрыклад, назіраецца дэфіцыт попыту ў эканоміцы, а таму і 
беспрацоўе, то ўрад можа павысіць ровень сукупнага попыту, 
стварыўшы бюджэтны дэфіцыт, г. зн. ён можа расходваць 
больш грошай, чым збіраць іх праз падаткі. Наадварот, калі 
ўрад хоча знізіць ровень нацыянальнага даходу, ён можа 
збіраць больш падаткаў, чым тое неабходна па дзяржаўныя 
выдаткі. Гэта называецца станоўчым сальда бюджэту. 

РАЎНАВАГА НАЦЫЯНАЛЬНАГА ДАХОДУ 

Мы дапоўнілі нашу спрошчаную мадэль макраэканомікі. На 
мал. 1.4 яна складаецца з трох відаў адліву (W): 

W=S+М+Т 

і трох відаў прыліву (J): 
J = I+X+C  

На мал. 1.4 эканамічная мадэль знаходзіцца ў стане 
раўнавагі, бо адліў роўны прыліву. Як бачыце, для раўнавагі 
неабавязкова, каб кожны від адліву быў роўны адпаведнаму 
віду прыліву; неабходна толькі, каб агульная сума адліву 
была роўная агульнай суме прыліву. Такім чынам, раўнавага 
дасягаецца, калі 

S+М+Т= І+Х+G 
або 

W=J 
Гэта эканамічная мадэль развіваецца ў наступных раздзелах. 

Варта падкрэсліць: самае неабходнае і пажаданае для 
эканомікі — гэта стан раўнавагі нацыянальнага даходу. Мы 
паспрабавалі паказаць, што ў эканоміцы існуюць сілы 
раўнавагі, якія штурхаюць яе да пэўнага роўню даходу. Сэнс 
гэтага ў тым, што нашы жыццёвыя стандарты, занятасць і 
дабрабыт залежаць ад роўню нацыянальнага даходу. Значыць, 
фактары, якія абумоўліваюць яго, вельмі важныя. 

ВЫСНОВЫ 

1. Макраэканоміка мае справу з шырокімі агрэгатнымі 
велічынямі ў эканоміцы, такімі, як занятасць і інфляцыя. 

2. Мікраэканоміка і макраэканоміка — гэта розныя 
погляды на эканоміку. 

3. Кругазварот нацыянальнага даходу залежыць ад прыліву 
і адліву. Адліў — гэта частка даходу, якая не праходзіць на 
ўсім кругазвароце, а прыліў — гэта дабаўленне да 
кругазвароту, што не ўяўляе сабой расходаў хаўсхолдаў. 

4. Раўнавага дасягаецца, калі адліў роўны прыліву і калі 
запланаваныя выдаткі роўныя кошту тавараў і паслугаў, 
запланаваных да вытворчасці. 

5. Ашчаджанні (5), імпарт (М) і падаткі (Г) — гэта віды 
адліву. Інвестыцыі (/), экспарт (X) і дзяржаўныя выдаткі (С) 
— гэта віды прыліву. 

6. Стан раўнавагі нацыянальнага даходу дасягаецца, калі 

S+М+Т= І+Х+G 

Пытанні 

1. Што значыць "кругазварот даходу"? 
2. Якая розніца паміж мікраэканомікай і макраэканомікай? 
3. Дзе на дыяграме кругазвароту можна змясціць 
"беспрацоўе"? 

4 Вывучыце мал. 1.5, які дае 
больш поўную карціну 
кругазвароту даходу. Потым 
паспрабуйце падабраць да 
пераліку ў спісе кампаненты 
кругазвароту, пазначаныя лічбамі 
на малюнку, якія адпавядаюць ім. 
а) Выплата ўрадам заработнай 
платы службоўцам. 
б) Купля "фольксвагена" 
ангельскім спажыўцом. 
в) Уклады пенсіянераў у 
будаўнічай кампаніі. 
 

г) Продаж ангельскай фірмай тавараў заходнеафрыканскай 
фірме. 
д) Падаходны падатак. 
е) Купля зброі ў ваеннага завода. 
ж) Чысты даход. 
з) Фірма траціць прыбытак на куплю новага 
абсталявання. 
і) Падатак на дадатковую вартасць. 
к) Падатак на карпарацыю.  
Што з гэтага будзе: 
а) адлівам; 
б) прылівам; 
в) ні адным, ні другім.  
5. Абмяркуйце думку, што ашчаджанні заўсёды павінны 
быць роўныя інвестыцыям. 
6. У закрытай эканоміцы без дзяржаўнага ўмяшання C = 

2+0,8Y і інвестыцыі заўсёды складаюць 50 адзінак пры ўсякім 
роўні даходу. Які павінены быць ровень нацыянальнага даходу, 
каб у эканоміцы была раўнавага? 

7. Эканоміка знаходзіцца ў стане раўнавагі, калі выдаткі 
роўныя даходу. Паказнікі развіцця нацыянальнай эканомікі 
сведчаць, што выдаткі заўсёды роўныя даходу. 

Значыць, эканоміка заўсёды знаходзіцца ў стане раўнавагі. 
Абмяркуйце. [ЗП] 

Пытанні паводле інфармацыі A 

КРУГАЗВАРОТ ДАХОДУ I ПАКАЗНІКІ РАЗВІЦЦЯ 
НАЦЫЯНАЛЬНАЙ ЭКАНОМІКІ 

Наступныя звесткі адлюстроўваюць становішча ў эканоміцы 
Вялікабрытаніі ў 19ХХ г. 

1. Пабудуйце дыяграму 
кругазвароту даходу, якая ўлучае 
ўсе гэтыя паказнікі. 
2. Вызначце агульныя нут 
раныя выдаткі (АНВ). 
3.Вызначце валавы нутраны 
(грамадскі) прадукт (ВГП) у 
фактычным кошце. 
4.Растлумачце, чаму падаткі на 
выдаткі ўлічваюцца пры 
вызначэнні нацыянальнага 
прадукту, а падаткі на даходы не 
ўлічваюцца. 

5. Як можна павялічыць ці зменшыць намер 
нацыянальнага прадукту, калі адпаведна паказнікам 
эканамічнага развіцця нацыянальны даход, гэты прадукт і 
выдаткі заўсёды аднолькавыя? 

Пытанні паводле інфармацыі Б 
ЗМЯНЕННІ РЭАЛЬНАГА 
НАЦЫЯНАЛЬНАГА ДАХОДУ 

Уважліва вывучыце графікі на мал. 1.6. Гэта інфармацыя 
ўзята з штомесячнага выдання Economic Trends. Звярніце 
ўвагу, што ўсе паказнікі даюцца ў цэнах 1985 г. Потым 
разгледзьце пытанні: 

1. Падрабязна растлумачце ўсе тэрміны на графіках. 
2. Якое азначэнне мае літара Е, што ідзе пасля GDP (гл. у 

раздзеле 7 часткі 1 кнігі). 
3. Пракаментуйце дынаміку змянення паказніка валавых 

інвестыцыяў за гэты перыяд. 
4. Ці была б розніца, калі б інфармацыя падавалася ў 

паказніках на душу насельніцтва? Растлумачце свой адказ. 
5. Графік экспарту ў 1989—1990 гг. вышэйшы, чым графік 

імпарту. Ці вынікае з гэтага, што Вялікабрытанія мела 
станоўчае сальда гандлёвага балансу? Калі не, то чаму? 

6. Пабудуйце дыяграму кругазвароту, якая б растлумачыла 
дачыненне інфармацыі па графіках да вызначэння 
нацыянальнага даходу. 

7. Якую іншую карысную інфармацыю вы знайшлі, калі 
шукалі адказы на пытанні? 

 млн 
Спажывецкія выдаткі 65 389 

Агульныя дзяржаўныя 23 118 
выдаткі  
Валавыя нутраныя 21 035 
кашталаукладанні  
Аб'ём прыросту асноўнага 1 354 
і нсзавсршанай вытворчасці  
Экспарт тавараў і паслугаў 27 007 
Імпарт тавараў і паслугаў 29 004 
Падаткі на выдаткі 14 036 
Датацыі 3 686. 

У цэнах 1985 г. працэнтныя змены параўнальна з роўнем 
папярэдняга года 

 
1986 1987 1988  

Мал.  1.6. Артыкулы расходаў ВГП 

Раздзел 2 

СПАЖЫВАННЕ, АШЧАДЖАННІ ДЫ 
ІНВЕСТЫЦЫІ 

Індывід служыць індустрыяльнай сістэме не тым, 
што забяспечвае яе ашчаджаннямі, а значыць, 
капіталам, ён служыць ёй тым, што спажывае яе 
прадукцыю. 

Дж. К. Гэлбрэйт 
Мы маем не больш правоў на спажыванне шчасця, не 
стварыўшы яго, чым на спажыванне багацця, не 
стварыўшы яго. 

Дж. Б. Шоў. "Кандыда" 

ДАХОД I СПАЖЫВАННЕ 

Спажывецкія расходы (С) у Вялікабрытаніі складаюць 
найбольшую частку нацыянальных выдаткаў, на іх ідзе 64% 
ВГП (у рынкавых цэнах 1989 г.). У ЗША і Францыі гэты 
паказнік складае 65%, у Нямеччыне і Японіі — 57 і 58% 
адпаведна. Таму спажыванне — самы важны фактар, які 
вызначае ровень нацыянальнага даходу. I наадварот: галоўны 
фактар, ад якога залежыць спажыванне, — ровень 
нацыянальнага даходу. Таму ўзаемадзеянне гэтых двух 
фактараў — своеасаблівы "механізм з адваротнай сувяззю". 

КАМПАНЕНТЫ СПАЖЫВАННЯ 

Калі краіна з часам становіцца багацейшай, у людзей 
з'яўляецца магчымасць набываць больш тавараў і паслугаў і 
яны трацяць меншую частку сваіх грошай на рэчы першай 
неабходнасці. У 1938 г. расходы на харчаванне складалі 30% 
ад усіх спажывецкіх расходаў, а ў 1991 г. — усяго 15,1%. 
Расходы на тавары доўгачасовага карыстання, такія, як мэбля і 
аўтамабілі, выраслі за гэты час з 4,6 да 21,8%. Такім чынам, 
хоць людзі цяпер трацяць на ежу больш, чым раней (бо 
харчуюцца лепш), у агульных расходах харчаванне займае 
меншую частку. Сума, якую людзі трацяць на тавары 
кароткачасовага карыстання, такія, як харч, застаецца больш-
менш  нязменнай адрозна ад сумы, якую трацяць на тавары 
доўгачасовага карыстання, такія, як аўтамабілі. Можна 
назіраць рост попыту на аўтамабілі на 25% за месяц, тады як 
такое змяненне попыту немагчыма ўявіць сабе ў дачыненні да 
прадуктаў харчавання (гл. мал. 2.6). 

ФУНКЦЫЯ СПАЖЫВАННЯ 

Рост даходу азначае рост спажывання. Аднак доля даходу, 
якая ідзе на спажыванне, у дачыненні да ўсяго даходу можа 
змяншацца, у той час як даход — расце. Такім чынам, хоць сума 
спажывання і павялічыцца, калі павысіцца ровень 

нацыянальнага даходу, яе доля 
ў працэнтах ад усяго даходу 
зменшыцца. Малюнак 1.7 
адлюстроўвае суму асабістага 
чыстага даходу, які быў фактычна 
спажыты з 1938 да 1989 г. 45-
градусная лінія на графіку паказвае, 
што б адбылося, калі б увесь даход 
пайшоў на спажыванне. Лінія 
найбольшай адпаведнасці наказвае, 
што частка даходу, якая ішла на 
спажыванне, паступова знізілася за 

гэтыя гады, але заставалася даволі 
ўстойлівай на працягу года. Сувязь 
паміж спажываннем і даходам ёсць 
функцыя спажывання. 

Далей, калі гаворка пойдзе пра 
тэорыю нацыянальнага даходу, мы 
будзем карыстацца спрошчаным 
варыянтам функцыі спажывання, 
які грунтуецца на дапушчальных 
звестках. Пакуль жа не будзем 
улічваць замежнага гандлю і 
дзяржаўнага ўмяшання. 3 
інфармацыі ў табл. 1.1 відаць, як 
расце спажыванне разам з даходам. 
Усё, што не ідзе на спажыванне, 
папаўняе ашчаджанні, якія можна 

разлічыць так: 
S=Y-С 

Вы бачыце, што калі ровень  
нацыянальнага даходу 

 
0     50     100    150    200    250    300    350 
Асабісты чысты даход (млрд) 

 
Мал. 1.7. Функцыя спажывання 
На графіку паказана сума 
асабістага чыстага даходу, 
патрачанага па спажыванне ў 
Вялікабрытаніі ў перыяд 1938— 
1989 гг. Бальшыня гадоў гэтага 
перыяду — на лініі найбольшай 
адпаведнасці ці каля яе. 
Узаемасувязь паміж  
спажываннем і даходам 
называецца "функцыя 
спажывання" 

вельмі нізкі, то спажыванне 
фактычна большае, чым даход, 
бо выкарыстоўваюцца 
ашчаджанні. Гэта называецца 
расходваннем ашчаджанняў. 

Мы можам падаць гэтыя 
паказнікі графічна і атрымаем 
мал. 1.8. Нацыянальны даход 
(Y) — па гарызантальнай восі, 
а розныя кампаненты 
нацыянальнага даходу ў 
грашовым вымярэнні, такія, як 
спажыванне і ашчаджанні, — 
на вертыкальнай восі. Таму 
яна вымярае расходы (Е). 45-
градусная лінія ілюструе ўсе 
пункты роўнасці паміж 
паказнікамі дзвюх восяў; 
значыць, матэматычна гэта 
можна перадаць як: 

Е=Y 
Малюнак 1.8 зроблены 

паводле табл. 1.1. 
Лінія функцыі спажывання (С) перасякае 45-градусную 

лінію на тым роўні нацыянальнага даходу (90 млрд фунтаў), 
на якім ашчаджанні роўныя нулю. Справа ад пункта 
перасячэння паказнікі ашчаджанняў станоўчыя, а калі ровень 
нацыянальнага даходу ніжэйшы, чым у гэтым пункце, то яны 
адмоўныя. 

Гэтыя звесткі прыдатныя таксама для графіка 
ашчаджанняў. Калі ашчаджанні адмоўныя, то лінія нойдзе 
ніжэй гарызантальнай восі. Яна перасячэ гэтую вось, калі 
нацыянальны даход будзе роўны 90 млрд фунтаў у 0 пункце 
нулявога ашчаджання. Далей лінія пойдзе ўверх, бо 
ашчаджанні будуць станоўчыя. На вышэйшым графіку 
прырост ашчаджанняў (ці іх змяншэнне) можна бачыць 
таксама — гэта адлегласць па вертыкалі паміж лініяй функцыі 
спажывання і 45-градуснай лініяй, тады як на ніжэйшым 
графіку — гэта адлегласць ад гарызантальнай восі да верхняга 
ці ніжняга роўню ашчаджанняў. 

АЎТАНОМНАЕ СПАЖЫВАННЕ 

На мал. 1.8 вы можаце бачыць, што калі даход роўны нулю, 
спажыванне, тым не менш, роўнае 30 млрд фунтаў. Гэта 
сведчыць, што людзі плануюць набываць некаторую колькасць 
тавараў і паслугаў, не зважаючы па ровень свайго даходу. 
Эканамісты называюць гэта аўтаномным спажываннем. На мал. 
1.9 аўтаномнае спажыванне роўнае вышыні, па якой лінія 
спажывання перасякае вертыкальную вось. 

СХІЛЬНАСЦЬ ДА СПАЖЫВАННЯ I 
АШЧАДЖАННЯ 

Калі  мы возьмем паказнікі спажывання  і ашчаджанняў у іх 
стасунку да даходу, то атрымаем паказнікі схільнасці да 
спажывання і ашчаджання. На мал. 1.10 вы бачыце, што з 100 
адзінак даходу 10 ашчаджаюцца і 90 спажываюцца. Такім чынам, 
9/10 даходу ідзе па 
спажыванне. Гэты 
паказнік называецца 
сярэдняй схільнасцю да 
спажывання (АРС). 

Сярэдняя схільнасць да 
спажывання (АРС) — гэта 
частка даходу, якая ідзе 
на спажыванне. 

АРС разлічваецца так: 
АРС=С/Y 

Сярэдняя схільнасць да 
ашчаджання (АРS) — гэта 
доля даходу, якая ідзе на 
ашчаджанне. 

АРS разлічваецца так: 
АРS=S/Y 

У выпадку, 
праілюстраваным на мал. 
1.10, APS складае 1/10. 
Адсюль вынікае, што 

АРС+APS=1 
Гэтая сума, заўсёды 

роўная 1, адлюстроўвае 
агульны даход, нават калі 
ён цалкам ідзе ці то на спажыванне, 
ці то на ашчаджанне. 

Калі даход вырасце, то 
частка прыросту ідзе на 
спажыванне, а астатняе — 
на ашчаджанне. Вы бачыце 
на мал. 1.11, што даход 
вырас на 10 адзінак, і з 
гэтых 10 адзінак 4 пайшлі 
на ашчаджанне, а 6 — на 
спажыванне. Заўважце, 
што доля прыросту даходу, 
якая пайшла на 
спажыванне, зменшылася. Мы дапускаем, што доля 
спажывання ў стасунку да даходу павялічваецца пры 
росце даходу (гл. на пачатку раздзела). 

Гранічная схільнасць да спажывання (МРС) — гэта 
частка прыросту даходу, якая ідзе на спажыванне. 

МРС можна разлічыць, падзяліўшы прырост спажывання 
на прырост даходу: 

МРС=∆С/∆Y 
У прыкладзе на мал. 1.11 гэта будзе: 

МРС=6/10 
Гранічная схільнасць да ашчаджання (MPS) — гэта частка 

прыросту даходу, якая ідзе на ашчаджанне. 
Гэты паказнік можа быць разлічаны так: 

MPS= ∆S/∆Y  
У нашым прыкладзе 

MPS=4/10 
Адсюль таксама вынікае, што 

МРС+МРS=1, 
бо тут 1 уяўляе сабою ўвесь прырост даходу. У тэарэтычнай 
мадэлі мы дапускаем, што АРС большая за МРС. Гэта таму, 
што чым ніжэйшы ровень даходу, тым большая яго частка 
ідзе на спажыванне. 

АРС, МРС І ФУНКЦЫЯ СПАЖЫВАННЯ 

Табліца 1.2 паказвае роўні АРС і МРС для розных пунктаў 
функцыі спажывання. Як вы бачыце, МРС застаецца 
стабільнай, тады як У расце, а АРС Зніжаецца. Так 
адбываецца, калі функцыя спажывання — простая лінія, як у 
гэтым выпадку. У тым жа пераконвае мал. 1.12 паводле 
звестак у табліцы. 

. МРС паказвае, як 
змянянцца спажыванне, 
калі даход расце. МРС 
можна разлічыць, 
вызначыўшы нахіл лініі 
спажывання паміж 
кожнымі двуМа 
пунктамі. Нахіл лініі 
графіка спажывання ў 
гэтым выпадку заўсёды 
аднолькавы, таму 
велічыня МРС таксама 
будзе заўсёды 
аднолькавая. Калі вы 
ўважліва паглядзіце на 
нахіл адрэзка лініі С 
паміж пунктамі Н і I, то 
ўбачыце, што даход 
вырас на 30 млрд 
фунтаў, а спажыванне — 
на 20 млрд фунтаў. I мы маем: 
 

 МРС= ∆C/∆V 
 МРС=20/30 
 МРС=0,66 

 
Велічыню АРС можна разлічыць для кожнага пункта лініі. 

Напрыклад, у пункце Н: 

АРС=С/Y=170/210=0,81 
Можна зрабіць выснову, што каардынаты якога заўгодна 

пункта функцыі спажывання дадуць велічыню АРС, а нахіл 
адрэзка, які звязвае два 
пункты, дасць велічыню 
МРС. Калі трэба разлічыць    
велічыню МРС, а функцыя 
спажывання — не простая 
лінія, то каб атрымаць 
Дакладны адказ, неабходна 
ўзяць як мага больш 
адрэзкаў гэтай функцыі  
(гл.   раздзел   10 часткі   1   
кнігі,  праблемы разліку 
эластычнасці).  

Каб   разлічыць  АРС, 
трэба крыху папрацаваць з 
звесткамі  ў табл.   1.2. 
Возьмем, напрыклад, 
пункт H.  
 

Табліца 1.2  
APC i MPC 

Тут Y = 210 млрд фунтаў і С=170 млрд фунтаў, значыць, S 
павінна быць 40 млрд фунтаў. Таму 

APS=40/210=0,19 
Мы ведаем, што велічыня АРС у гэтым пункце роўная 

0,81, таму можам сцвярджаць: 
APS+АРС=1 

Так будзе нават тады, калі АРС большая за 1, — у гэтым 
выпадку велічыня APS стане адмоўнай. Таксама па падставе 
звестак у табл. 1.2 мы можам сцвярджаць: 

МРС+MPS= 1 

ФАКТАРЫ, ЯКІЯ ВЫЗНАЧАЮЦЬ 
СПАЖЫВАННЕ 

Мы ўжо бачылі, што ў пашай эканамічнай мадэлі галоўны 
фактар, ад якога залежыць спажыванне, — ровень даходу. 
Аднак існуюць тэорыі, прыхільнікі якіх трымаюцца іншых 
поглядаў. Дзве найбольш значныя з іх — гіпотэза 
перманентнага даходу і гіпотэза жыццёвага цыкла. 

ГІПОТЭЗЫ ПЕРМАНЕНТНАГА 
ДАХОДУ I ЖЫЦЦЁВАГА ЦЫКЛА 

Гіпотэза перманентнага даходу грунтуецца на тым, што 
людзі і ў кароткачасовы перыяд кіруюцца сваімі сталымі 
(перманентнымі) даходамі. Калі даход раптам павялічваецца 
(ці памяншаецца), яны некаторы час працягваюць траціць 
прыблізна столькі ж грошай, як і раней, таму што заўважаць 
змяненне толькі праз нейкі час. Так, паэтапны аналіз даходаў 
насельніцтва выявіў бы, што схільнасці да спажывання ў 
кароткачасовы перыяд змяняюцца мацней, чым у 
доўгачасовы перыяд. 

Гіпотэзу перманентнага даходу звязваюць перш за ўсё з 
Мілтанам Фрыдманам. Супрацьлеглая ёй гіпотэза 
жыццёвага цыкла была сфармуляваная прафесарамі 
Мадыльяні, Андо і Брумбергам. Згодна з гэтай гіпотэзай, 
насельніцтва плануе свае расходы з улікам чаканай у 
будучыні заработнай платы. 

Абедзве канцэпцыі спрабуюць растлумачыць заўважанае 
адрозненне паміж фактычнай структурай расходаў і 
прадказанай структурай, якая вызначаецца зыходзячы з 
роўню наяўнага чыстага даходу. Сучасныя эканаметрычныя 
мадэлі эканомікі звычайна падзяляюць 

спажыванне (С) па дзве складовыя часткі С1 і С2, дзе С1 
залежыць ад роўню чыстага даходу, а С2 — не залежыць. 

Калі ўлічваць гэтыя тэорыі, то ўзнікае пытанне, ці 
правільнае наша меркаванне, што АРС зніжаецца, калі даход 
расце. Цяпер мы бачым, і наша даследванне даказвае гэта, 
што спажыванне і ашчаджанні могуць значна вагацца, 
асабліва ў кароткачасовы перыяд. Аднак у доўгачасовы 
перыяд гэтыя паказнікі больш-менш стабільныя. 

ІНШЫЯ ФАКТАРЫ 

а) Размеркаванне даходу. Даход вельмі нераўнамерна 
размяркоўваецца паміж рознымі групамі насельніцтва, і 
гэтыя групы маюць розныя паказнікі МРСs. Зразумела, што 
МРС групаў з нізкімі даходамі значна вышэйшая, чым МРС 
багатай часткі насельніцтва. 

Больш раўнамернае размеркаванне даходу магло б 
прывесці да росту МРС ва ўсёй эканоміцы. 

б) Спажывецкія чаканні. На расходы спажыўцоў 
уплываюць іх чаканні будучыні. Чаканні датычаць трох 
фактараў — інфляцыі, беспрацоўя і даходу. Мы абгрунтуем 
гэта пасля таго, як больш дэталёва абмяркуем ашчаджанні 
(гл. далей у гэтым раздзеле). 

в) Кошт і даступнасць крэдыту. Шмат якія тавары, 
асабліва доўгачасовага карыстання, купляюцца ў крэдыт, 
таму ўмовы гэтага крэдыту і яго кошт уплываюць па ровень 
спажывецкага попыту. 

г) Багацце і ашчаджанні. Купля магчымая не толькі з 
наяўнага даходу, але і з ашчаджанняў ці актываў 
спажыўцоў; велічыня гэтых ашчаджанняў і актываў уплывае 
на спажыванне. Напрыклад, людзі імкнуцца падтрымліваць 
свой ровень спажывання дзякуючы ашчаджанням, калі іх 
даход зніжаецца. Таксама людзі, якія маюць ашчаджанні, 
схільныя траціць большую частку свайго даходу. Гэта 
супярэчыць марксісцкаму погляду па спажыванне, паводле 
якога групы насельніцтва з нізкімі даходамі (рабочыя) 
трацяць большую частку ці ўвесь даход, тады як групы 
насельніцтва з высокімі даходамі (кан па лісты) трацяць 
вельмі маленькую частку даходу, а астатняе 
ідзе на назапашванне капіталу. 

ПАРУШЭННІ I РУХ ФУНКЦЫІ СПАЖЫВАННЯ 

Калі ровень нацыянальнага даходу павышаецца, то мы 
бачым рух функцыі спажывання ўздоўж лініі, на якой яна 
знаходзіцца, да больш высокага роўню спажывання. Таму 
змяненне роўню даходу не будзе ўплываць па МРС. Аднак 
калі зменіцца адзін з фактараў, якія вызначаюць 
спажыванне, напрыклад даступнасць крэдыту, то 

можна чакаць, што зменіцца ровень спажывання, а ровень 
даходу застанецца нязменным. Таму парушыцца функцыя 
спажывання, і мы атрымаем другую функцыю, якая будзе 
знаходзіцца вышэй ці ніжэй за першую, а таксама — іншы 
паказнік схільнасці да спажывання. 

АШЧАДЖАННІ 

Ашчаджанні— гэта непатрачаныя грошы; гэта адліў з 
кругазвароту даходу. Звычайна ашчаджанні фармулююць як 
частку чыстага асабістага даходу, якая не ідзе па спажыванне. 
Гэта выглядае так, быццам ашчаджанні робяць толькі 
хаўсхолды. Аднак, як мы бачылі ў папярэднім раздзеле, 
ашчаджанні могуць рабіць фірмы і нават урад. У бальшыні 
параграфаў гэтага раздзела мы будзем гаварыць ігра 
ашчаджанні хаўсхолдаў. Сапраўды, фірмы і ўрад Трацяць 
ашчаджанні (называюць) часцей, чым робяць іх (што да 
іншых сектараў эканомікі, гл. далей у гэтым раздзеле). 

АШЧАДЖАННІ, ДАХОД I СПАЖЫВАННЕ 

Мы разгледзелі фактары, якія вызначаюць спажыванне, і 
выявілі, што найбольш істотны з іх — ровень даходу. 
Ашчаджанні азначаюцца як непатрачаны даход, таму ровень 
даходу лічыцца найбольш істотным з фактараў, якія 
ўплываюць па ашчаджанні. Адсюль вынікае, што калі даход 
расце, то растуць і ашчаджанні, як і агульны паказнік, як і 
доля даходу. Калі вы зноў зірняце ў табл. 1.1, то ўбачыце, што 
гэта сапраўды так. Прычыны хуткага росту ашчаджанняў у 
1970-х пачатку 1980-х гг. і іх наступнага змяншэння мы 
будзем разглядаць далей. 

ПРЫХАВАННЕ ГРОШАЙ 

З той прычыны, што па ашчаджанні ідуць сродкі з 
кругазвароту даходу, ровень даходу змяншаецца. Аднак 
большую частку ашчаджанняў людзі аддаюць фінансавым 
пасярэднікам (банкам, страхавым кампаніям і інш.), таму 
ашчаджанні могуць быць карысныя для эканомікі, напрыклад, 
фірмы пазычаюць іх і выкарыстоўваюць як інвестыцыі. Аднак 
калі людзі не аддаюць ашчаджанні фінансавым пасярэднікам, 
а прыхоўваюць іх, то гэта шкодна адбіваецца на эканоміцы. 
Калі, напрыклад, людзі кладуць свае ашчаджанні "пад 
матрац", то пакупная здольнасць гэтых ашчаджанняў 
губляецца для эканомікі, і яны не могуць быць выкарыстаныя, 
пакуль не з'явяцца зноў. 

Прыхаванне грошай — не такая ўжо значная праблема для 
эканомікі Вялікабрытаніі. Аднак гэта значная праблема для 
многіх краінаў з слабаразвітой эканомікай. Прычыны гэтай з'явы 
— недавер ці проста недахоп добраразвітых банкаўскіх і 
страхавых паслугаў. 

МАТЫВЫ АШЧАДЖАННЯ 

Бывае шмат прычынаў ашчаджаць частку даходу. Перш за ўсё 
— неэканамічныя матывы, г. зн. людзі ашчаджаюць не для таго, 
каб стаць багацейшымі, а з іншых меркаванняў, якія таксама не 
заўсёды звязаны з эканамічнай сітуацыяй, хоць высокі ровень 
інфляцыі ці беспрацоўя ўплывае па паводзіны людзей у гэтай 
сферы. 

Некаторыя з найважнейшых матываў называюцца далей. 
а) Адтэрмінаваная купля. Людзі робяць ашчаджанні, каб 

купіць нешта потым, напрыклад аўтамабіль, дом, ці каб мець 
грошы на час адпачынку. 

б) Дагаворныя абавязацельствы. Найбольш значная форма 
дагаворнага ашчаджання — страхавыя ўзносы. Дагаворныя 
ашчаджанні складаюць істотную частку ўсіх асабістых 
ашчаджанняў. 

в) Матыў прадбачлівасці. Многія людзі адкладаюць, калі 
маюць магчымасць, частку грошай на "чорны дзень". 

г) Звычкі і традыцыі. Некаторыя людзі і грамадствы 
ашчаджаюць грошай больш за іншых таму, што яны так 
прывыклі. Гэта адзін з самых важных фактараў, ад якіх залежыць 
ашчаджанне. 

д) Узрост. У адным узросце людзі больш схільныя рабіць 
ашчаджанні, у іншым — траціць іх. Напрыклад, многія маладыя 
людзі імкнуцца ўзяць крэдыт на куплю дома, а людзі старэйшага 
ўзросту назапасіць ашчаджанняў па той час, калі яны выйдуць па 
пенсію. 

На ашчаджанні таксама вельмі ўплывае падатковая палітыка 
ў дачыненні да іх. Калі б, напрыклад, людзей маглі вызваліць ад 
падаткаў па страхавыя выплаты, дык гэта б паспрыяла ім рабіць 
большыя ашчаджанні. Чаканне эканамічнай сітуацыі, якая 
наступіць, таксама можа быць чынным фактарам. 

АШЧАДЖАННІ I ПРАЦЭНТНАЯ СТАЎКА 

Паводле класічных эканамістаў, сума ашчаджанняў 
вызначаецца працэнтнай стаўкай, г. зн. павышэнне працэнтнай 
стаўкі выклікала б павелічэнне ашчаджанняў. Аднак, як мы 
толькі што бачылі, ёсць шмат неэканамічных прычынаў 
ашчаджання. Гэта паказаў досвед 1970-х гадоў, калі рэальная 
працэнтная стаўка доўгу была адмоўная, але людзі рабілі 
ашчаджанняў значна больш. 

Рэальная працэнтная стаўка — гэта розніца паміж 
працэнтнай стаўкай і роўнем інфляцыі. Калі б, напрыклад, 
працэнтная стаўка была 10%, а інфляцыя — 15%, то рэальная 
працэнтная стаўка была б роўная — 5%, г. зн. той, хто збярог 
100 фунтаў, у капцы года меў бы грошы, па якія змог бы 
купіць столькі тавараў, колькі на пачатку года па 95 фунтаў 
(гл. у раздзеле 23 часткі 1 кнігі). Нельга сказаць, што 
працэнтная стаўка тут не ўплывае. Высокія працэнтныя стаўкі 
могуць спрыяць ашчаджанням, а нізкія — адбіваць у людзей 
ахвоту рабіць іх. Аднак усё ж іншыя матывы, такія, 
напрыклад, як адтэрмінаваная купля, больш важныя. Але 
адрозненні паміж працэнтнымі стаўкамі фінансавых 
інстытуцыяў моцна ўплываюць на тое, які тып ашчаджанняў 
пераважае. 

НОРМА АШЧАДЖАННЯЎ 

Паказнік, які адлюстроўвае памер ашчаджанняў, 
называецца нормай ашчаджанняў. Гэта — працэнтны 
стасунак сумы ашчаджанняў да чыстага асабістага даходу 
(РDІ). Норма ашчаджання падобная на APS, але надаецца ў 
працэнтах. У 1980 г. у Вялікабрытаніі яна складала 14,2%, г. 
зн. APS быў 0,142. Ён стаўся найвышэйшым паказнікам таго 
года. 

У час дэпрэсіі 1930-х гадоў норма ашчаджання была 
вельмі нізкая, таму што людзі мусілі выкарыстоўваць 
ашчаджанні, каб звесці канцы з капцамі. 

У ЗША ў той перыяд норма ашчаджання была ўвогуле 
адмоўная. Падчас Другой сусветнай вайны гэты паказнік 
хутка вырас, бо людзі пазычалі ўраду грошы па ваенныя 
патрэбы. Пасля вайны норма стала больш збалансаваная — 4 
— 5%. На працягу 1960-х гадоў яна павысілася да 9,3% (у 
1970 г.). Пасля 1973 г. норма пачала хутка расці і дасягнула 
14,2% у 1980 г. Аднак гэтым яна зменшылася да 8,5% у 1990 
г. 

Як можна растлумачыць павышэнне нормы ашчаджанняў у 
1970-х гадах? Можа здацца, што яно звязана з хуткім ростам 
даходу па працягу 1970-х гадоў, але гэта быў пераважна рост 
намінальнага даходу, калі ўлічыць высокі ровень інфляцыі. 
Акрамя першых гадоў дзесяцігоддзя, рэальны даход рос 
вельмі марудна, а ў некаторыя гады ўвогуле зніжаўся. Трэба 
таксама ўлічваць, што высокія тэмпы інфляцыі не спрыялі 
эканомнасці, бо інфляцыя абясцэньвала ашчаджанні. Такім 
чынам, гэтыя фактары перашкаджалі павышэнню нормы 
ашчаджанняў. 

Як тады растлумачыць прыкметнае павелічэнне нормы 
ашчаджанняў і зніжэнне АРС? Можна пазваць такія довады. 

а) З прычыны вагання даходаў людзі сталі няўпэўненыя ў 
сваіх магчымых даходах, і таму яны пачалі рабіць больш 
ашчаджанняў. 

б) Беспрацоўе таксама паглыбляла няўпэўненасць у людзей, і 
яны стараліся адкласці больш грошай на "чорны дзень". Лішнія 
грошы, якія не былі патрачаныя, таксама ішлі на ашчаджанні. 

в) Інфляцыя гэтак жа паглыбляла няўпэўненасць. Інфляцыя 
абясцэньвала ашчаджанні, і многія імкнуліся павялічыць іх, каб 
займець патрэбную колькасць грошай. Гэта магло, напрыклад, 
істотна паўплываць на дагаворныя ашчаджанні. Так, у 1975 г. 
людзі заключылі страхавыя полісы, хоць інфляцыя ў тым годзе 
склала 25%. Калі яны прадбачылі высокі працэнт інфляцыі 
падалей, то гэта магло вымушаць іх павялічваць памер сваіх 
полісаў, каб забяспечыць уласную будучыню. (Гл. таксама ў 
гэтым раздзеле пра гіпотэзу перманентнага даходу.) 

Зніжэнне нормы ашчаджанняў у прыватным сектары ў 1980-х 
гадах можна растлумачыць такімі фактарамі: 

а) Зніжэнне роўню інфляцыі. 
б) Людзі маладзейшыя схільныя ашчаджаць менш і пазычаць 

больш. А па працягу гэтага часу павялічылася доля людзей 20-30 
гадовага ўзросту. 

в) У выніку прыватызацыі прыватныя асобы ўкладвалі грошы 
ў акцыі прадпрыемстваў дзяржаўнага сектара. Нагадаем, што з 
гледзішча макраэканомікі валоданне акцыямі не ёсць 
ашчаджанне. 

г) Пры высокім роўні інфляцыі ў 1970-х і пачатку 1980-х 
гадоў, 
нягледзячы па вялікае павышэнне нормы ашчаджанняў як часткі 
намінальнага асабістага чыстага даходу, рэальны аб'ём 
ашчаджанняў не зменшыўся. Зніжэнне тэмпаў інфляцыі прывяло 
да таго, што, нягледзячы па зніжэнне нормы ашчаджанняў, аб'ём 
рэальных ашчаджанняў павялічыўся. 

д) Некаторыя змяненні ў ашчаджаннях насельніцтва былі 
часткова кампенсаваныя змяненнямі ў ашчаджаннях фірмаў і 
дзяржаўных ашчаджаннях. Напрыклад, даход ад прыватызацыі 
абумовіў павелічэнне ўрадавых ашчаджанняў. 

Нормы ашчаджанняў у розных краінах прыкметна 
адрозніваюцца адна ад адной. У 1990 г. у Вялікабрытаніі норма 
ашчаджанняў была 8,6%, у ЗША — усяго 4,6%, а ў Японіі — 
14,3%. Гэтыя адрозненні як вынік існавання розных структураў і 
традыцыяў уплываюць па спосаб, якім ажыццяўляецца 
фінансаванне прамысловасці. 

ДЫСКРЭЦЫЙНЫЯ I 
ДАГАВОРНЫЯ АШЧАДЖАННІ 

Асабістыя ашчаджанні можна падзяліць па дагаворныя і 
дыскрэцыйныя. Дагаворныя ашчаджанні — гэта 
абавязацельствы адкладваць пэўную суму грошай кожны 
месяц, якія бярэ па сябе асоба. 

Найбольш значныя формы 
дагаворных ашчаджанняў — 
страхаванне жыцця і страхавое 
пенсійнае забеспячэнне. 
Дыскрэцыйныя ашчаджанні — 
гэта ўсе іншыя формы 
ашчаджанняў, калі людзі не 
абавязаны ашчаджаць пэўную 
суму. Найбольш значныя формы 
дыскрэцыйных ашчаджанняў — 
уклады будаўнічых таварыстваў, 
банкаўскія ўклады і пазыкі 
дзяржаве. 

Малюнак 1.13 паказвае 
тэндэнцыі ашчаджанняў у 
прыватным, прадпрымальніцкім і 
дзяржаўным сектарах з 1974 г. Тут 
відавочнае зніжэнне прыватных 

ашчаджанняў. Дагаворныя ашчаджанні насельніцтва 
заставаліся даволі стабільнымі ў памінальным выражэнні, але 
ў працэнтным стасунку да ВГП яны зменшыліся. 

ІНШЫЯ СЕКТАРЫ ЭКАНОМІКІ 

Ашчаджанні робяць не толькі хаўсхолды, але і іншыя 
эканамічныя суб'екты; кампаніі, напрыклад, могуць 
ашчаджаць перазмеркаваную частку прыбыткаў. Калі мы 
возьмем суму ашчаджанняў якога заўгодна сектара і аднімем 
ад яе аб'ём прыросту капіталу (інвестыцыі), то атрымаем 
фінансавы актыў, ці фінансавы дэфіцыт, для гэтага сектара. 
Часта бывае так, што вялікі фінансавы актыў у прыватным 
сектары ўраўнаважваецца дэфіцытам у іншых сектарах. 
Агульная сума актываў будзе роўная агульнай суме 
дэфіцытаў. Гэта можна пацвердзіць звесткамі табл. 1.3. 
Звесткі, якія датычаць замежнага сектара, прыведзены ў 
"сіняй кнізе" як "чыстыя замежныя інвестыцыі"; гэта 
эквівалент балансу пабежных аперацыяў плацежнага балансу. 
Мы бачым, што ў 1986 г. набежны дэфіцыт склаў 19 126 млн. 
фунтаў. 

ІНВЕСТЫЦЫІ 

Інвестыцыі — не толькі важны кампанент нацыянальнага 
даходу, але і фактар, які вызначае яго ровень. Калі мы 
карыстаемся тэрмінам "інвестыцыі" ў гэтым кантэксце, то ён 
датычыць толькі набыцця новага рэальнага капіталу, такога, як 
будынкі і машыны. У гэтым сэнсе мы можам характарызаваць 
інвестыцыі як дабаўленне, або прыліў, у кругазварот даходу. 
Інвестыцыі на фондавай біржы, або купля дзяржаўных 
аблігацыяў, не будуць інвестыцыямі ў тым сэнсе, які гэта слова 
мае ў макраэканоміцы, бо яны перадаюць гэтую ўласнасць у 
каштоўных паперах. 

ВІДЫ ІНВЕСТЫЦЫЯЎ 

Інвестыцыі — не аднародная маса, яны складаюцца з многіх 
кампанентаў. Розныя віды інвестыцыяў неаднолькава 
ўздзейнічаюць па эканоміку; напрыклад, пабудова новага 
нафтавага тэрмінала і пабудова дома для састарэлых будуць мець 
рознае значэнне для эканомікі. хоць і адно і другое — інвестыцыі. 

а) Таварныя запасы ( таварна-матэрыяльныя запасы). Чыстая 
прыбаўка да фізічнага аб'ёму матэрыяльных і таварных запасаў, 
якімі валодаюць фірмы, лічыцца інвестыцыямі. Гэты кампанент 
самы няўстойлівы, бо ён змяняецца, калі змяняецца ровень 
нацыянальнага даходу ці калі такое змяненне чакаецца. Змяненне 
таварна-матэрыяльных запасаў можа быць як станоўчае, так і 

адмоўнае. 
6) Асноўны капітал. Усе іншыя 

інвестыцыі, акрамя таварных 
запасаў, называюцца прыростам 
асноўнага капіталу. "Сіняя кніга" 
надзяляе прырост асноўнага капіталу 
па 5 катэгорыяў, якія паказаны ў 
правай калонцы па мал. 1.14. Вы 
бачыце, што будаўніцтва жылля 
ўлучана ў інвестыцыі, хоць жыллё 
можна аднесці да тавараў 
доўгачасовага карыстання. Як 
тлумачылася ў раздзеле 7 часткі 1 
кнігі, шмат інвестыцыяў павінна ісці 
на замену   зношанага   капіталу. 

Прырост асноўных фондаў краіны ёсць розніца паміж 
валавым асноўным кан па лам і зношаным капіталам. 

АШЧАДЖАННІ ДЫ ІНВЕСТЫЦЫІ 

Як было растлумачана ў папярэднім раздзеле, рэальныя 
ашчаджанні заўсёды роўныя рэальным інвестыцыям. 
Роўнасць паміж гэтымі двума кампанентамі адлюстравана па 
мал. 1.14. Першая калонка паказвае валавыя ашчаджанні ў 
розных сектарах эканомікі. Гэты паказнік адрозніваецца ад 
чыстых ашчаджанняў (яны наказаны як фінансавы актыў у 
табл. 1.3) тым, што не ўлічвае аб'ём інвестыцыяў у кожным 
сектары. Інвестыцыі паказаны ў сярэдняй калонцы. 
Заўважце, што аб'ём ашчаджанняў роўны аб'ёму 
інвестыцыяў. Змяненне таварна-матэрыяльных запасаў можа 
быць адмоўнае. У такім разе мы гаворым пра змяншэнне 
запасаў, і нам трэба адпяць іх аб'ём ад агульнага аб'ёму 
інвестыцыяў. Чыстыя замежныя інвестыцыі - гэта тое 
самае, што фінансавы актыў, ці дэфіцыт, замежнага сектара 
(гл. табл. 1.3). 

Як бачыце, большую частку ашчаджанняў робяць 
прыватны сектар (хаўсхолды) і індустрыяльна-камерцыйны 
сектар (фірмы). Калі мы вернемся да калонкі інвестыцыяў, 
то ўбачым, што прыватны сектар (хаўсхолды і фірмы) 
таксама робіць асноўную частку інвестыцыяў. У 1980 г. 
дзяржаўныя карпарацыі ажыццявілі 17% інвестыцыяў, але да 
1989 г. гэты паказнік знізіўся да 4,3%, што было пераважна 
вынікам ажыццяўлення ўрадавай праграмы прыватызацыі. 
Нягледзячы на імкненне ўрада зменшыць сваю ролю ў 
эканоміцы, доля інвестыцыяў цэнтральнага і мясцовых 
урадаў знізілася за гэты перыяд толькі з 13,5 да 9,9%. 
Апошняя калонка падзяляе інвестыцыі на розныя катэгорыі. 

Ваганне аб'ёмаў таварных запасаў забяспечвае роўнасць 
паміж ашчаджаннямі і інвестыцыямі. Калі б, напрыклад, 
ашчаджанні раптам выраслі, дык спажыванне знізілася б. 
Гэта прывяло б да павелічэння інвестыцыяў, і, такім чынам, 
не было б іх адставання ад роўню ашчаджанняў. Калі вы не 
зразумелі гэтага, вярніцеся да раздзела 1. 

ФАКТАРЫ, ЯКІЯ ВЫЗНАЧАЮЦЬ ІНВЕСТЫЦЫІ 
АЎТАНОМНЫЯ I СТЫМУЛЯВАНЫЯ 
ІНВЕСТЫЦЫІ 
Перад тым, як разглядаць фактары, ад якіх залежаць 

інвестыцыі, карысна вызначыць адрозненне паміж 
аўтаномнымі і стымуляванымі інвестыцыямі. 



 

 



34 Сшытак першы 

Калі мы разглядалі фактары, якія вызначаюць ашчаджанні, 
то бачылі, што павышэнне роўню даходу павялічвае 
ашчаджанні. Так, у эканамічнай мадэлі, якую мы развіваем, 
ашчаджанні залежаць ад зменлівага роўню даходу (Y). Гэтак 
жа інвестыцыі, што залежаць ад змянення роўню даходу, 
можна назваць стымуляванымі інвестыцыямі, г. зн. такімі 
інвестыцыямі, што залежаць ад эндагенных (нутраных) 
фактараў, як яны значацца ў нашай тэорыі. Аднак многія 
інвестыцыі не залежаць ад іх. 

Падумайце, што можа стацца пасля якой-небудзь 
вынаходкі, напрыклад трохмернага тэлебачання. Верагодна, 
фірмы нойдуць наперад і будуць інвеставаць грошы ў такі 
праект, але гэта не будзе выклікана папярэднім змяненнем 
даходу ні іншага паказніка ў нашай эканамічнай тэорыі. Такім 
чынам, гэтыя інвестыцыі залежаць ад вонкавых, або 
экзагенных, фактараў. Такія інвестыцыі можна назваць 
аўтаномнымі. 

Мы звычайна карыстаемся тэрмінам "стымуляваныя 
інвестыцыі" ў дачыненні да інвестыцыяў, звязаных з 
прынцыпам акселератара, г. зн. стасункам паміж 
інвестыцыямі і роўнем змянення сукупнага попыту. Усе 
іншыя інвестыцыі можна назваць аўтаномнымі. Аднак па 
практыцы бывае вельмі цяжка іх адрозніць. 

ІНВЕСТЫЦЫІI ПРАЦЭНТНАЯ СТАЎКА 
Дэталёвае абмеркаванне праблемы канкрэтных 

інвестыцыйных захадаў і працэнтнай стаўкі ўлучана ў раздзел 
23 часткі 1 кнігі. Тут жа 
нас будзе цікавіць сувязь 
паміж працэнтнай стаўкай 
і сукупным роўнем 
інвестыцыяў у эканоміцы. 

Ёсць падставы 
дапускаць, што фірмы 
бяруцца інвеставаць 
грошы, таму што 
спадзяюцца атрымаць 
прыбытак у будучыні. Тут 
відаць адрозненне паміж 
матывамі ашчаджанняў і 
Матывамі інвестыцыяў, 
бо, як мы дазналіся ў 
гэтым раздзеле, хаўсхолды 
будуць рабіць ашчаджанні 
нават тады, калі частку іх 
яны страцяць, калі 
эканоміка будзе знаходзіцца ў 
стане дэпрэсіі. 

Многія інвестыцыйныя захады 
ўлучаюць у сябе выкарыстанне 
крэдытных сродкаў, 

 



Вызначэнне нацыянальнага даходу 35 

таму існуе сувязь паміж коштам крэдыту і аб'ёмам рэальных 
інвестыцыяў. 

Таксама існуе сувязь паміж працэнтнай стаўкай і агульнай 
сумай акцыянернага капіталу, якім людзі жадаюць валодаць. 
Гэта па мал. 1.15 адлюстроўвае крывая МЕС (гранічная 
эфектыўнасць кан па лу). МЕС паказвае судачыненні паміж 
жаданай сумай акцыянернага капіталу і нормай прыбытку 
(даходу), якую створыць кожная адзінка капіталу. Прыбытак 
звязаны з працэнтнай стаўкай. Дапусцім, напрыклад, што 
капітал павінны прынесці 10% прыбытку, калі працэнтная 
стаўка — 12% і інвестары не будуць зацікаўленыя ў такіх 
інвестыцыях. Аднак калі працэнтная стаўка знізіцца да 8%, 
то інвестары, бадай, захочуць рабіць інвестыцыі. Капітал, які 
яны жадаюць атрымаць, будзе павялічвацца (гл. таксама 
раздзел 23 часткі 1 кнігі). 

ГРАНІЧНАЯ ЭФЕКТЫЎНАСЦЬ ІНВЕСТЫЦЫЯЎ 

Калі МЕС паказвае сувязь паміж працэнтнай стаўкай і 
жаданай сумай акцыянернага капіталу, то гранічная 
эфектыўнасць інвестыцыяў (МЕІ) — сувязь паміж працэнтнай 
стаўкай і фактычнай нормай інвестыцыяў па працягу года. Такім 
чынам, МЕС мае дачыненне да капіталу, а МЕІ  да яго абароту. 
Ёсць значныя адрозненні паміж сумай капіталу, да якога 
імкнуцца людзі, і фактычнымі інвестыцыямі, 
капіталаўкладаннямі. Гэта таму, што існуюць фактары, якія 
ўплываюць па працэс капіталаўтварэння.        / 

Малюнак 1.16 
наказвае два магчымыя 
варыянты МЕІ. У 
абодвух выпадках мы 
бачым зніжэнне 
працэнтнай стаўкі з 14 
да 7,5%. Калі ў першым 
выпадку (крывая МЕІ2 
ідзе ўніз не надта рэзка) 
норма інвестыцыяў 
істотна вырастае (ад 18 
да 30 млрд фунтаў), дык 
у другім (крывая МЕІ 
рэзка ідзе ўніз) яна 
змяняецца значна менш 
— усяго ад 18 да 21 
млрд. 

МЕІ, можна сказаць, 
паказвае працэнт эластычнасці 
інвестыцыяў. 

Тэарэтычна лінія МЕІ можа быць 
вертыкальная; у такім 

разе не будзе сувязі паміж інвестыцыямі і працэнтнай 
стаўкай. Але гэта быў бы крайні погляд. Бальшыня 
эканамістаў сёння лічыць, што такая сувязь існуе, нават калі 
яе цяжка паказаць графічна. Аднак ёсць і іншыя фактары, якія 
трэба ўлічваць. 

ДЗЕЛАВЫЯ ЧАКАННІ 
Класічны погляд на інвестыцыі зводзіцца да таго, што калі 

норма прыбытку — 11%,, а працэнтная стаўка — 10%, то 
інвестыцыі будуць рабіцца. Аднак немагчыма зазірнуць у 
будучыню, каб прадугледзець норму прыбытку з такой 
дакладнасцю, і ўвогуле мы не можам ведаць, зменяцца 
абставіны ці не. Інвеставанне патрабуе часу, таму ў тых, хто 
ўжывае інвестыцыйныя захады, можа быць вялікая 
няўпэўненасць. Такім чынам, дзелавыя чаканні вельмі важныя 
для будучыні. Напрыклад, нізкія працэнтныя стаўкі не будуць 
спрыяць пазычанню грошай. I наадварот, высокія працэнтныя 
стаўкі неабавязкова будуць расчароўваць інвестараў. На 
дзелавыя чаканні здольны ўплываць многія фактары, 
напрыклад змены палітыкі ўрада. 

РОВЕНЬ ДАХОДУ 
Высокі ровень нацыянальнага даходу спрыяе інвестыцыям. 

Адна з прычынаў гэтага — уплыў на дзелавыя чаканні, г. зн. 
высокі ровень даходу задае фірмам аптымістычны настрой 
наконт будучыні. Другая прычына: высокі ровень даходу 
можа азначаць высокія прыбыткі, і таму бізнесмены будуць 
мець больш сродкаў для інвестыцыяў. Апошні аргумент 
дапускае, што ў якасці інвестыцыяў лепш выкарыстоўваць 
свой прыбытак, чым пазычаныя сродкі. Пакуль што часцей за 
ўсё так і дзеецца, але ў апошнія гады роля пазычаных сродкаў 
у якасці інвестыцыяў становіцца ўсё большай. 

Шмат разыходжанняў у поглядах на тое, ці вызначаецца 
роўнем даходу ровень інвестыцыяў. Многія эканамісты інакш 
разгледзелі б прычынную сувязь і сказалі б, што высокі 
ровень інвестыцыяў — прычына высокага роўню даходу. Ва 
ўсякім разе, высокі ровень даходу, безумоўна, звязаны з 
высокім роўнем інвестыцыяў. 

УРАД IІНВЕСТЫЦЫІ 
Урад моцна ўздзейнічае на інвестыцыі: і ўскосна — праз 

сваю палітыку, і беспасярэдне — як найбуйнейшы інвестар у 
эканоміцы. На інвестыцыйныя захады фірмаў уплываюць 
падатковая палітыка ўрада, якая можа стымуляваць 
інвестыцыі, і яго фінансавая палітыка, якая адыгрывае 
значную ролю ў вызначэнні працэнтных ставак. 

 На ўрад і дзяржаўныя карпарацыі прыпадае 14% усяго 
прыросту валавога асноўнага капіталу ў Вялікабрытаніі. Важна 
зразумець: матывы інвестыцыяў, што ажыццяўляюцца 
дзяржавай, часта могуць быць неэканамічныя, г. зн. урад 
кіруецца не атрыманнем максімальнага прыбытку, а іншымі 
крытэрамі. Будаўніцтва школаў, шпіталяў, дарог і дамоў 
састарэлых — прыклады такіх інвестыцыяў. 

Відавочна, што дзяржаўныя і прыватныя інвестыцыі 
супрацьлеглыя адна адной. Ровень дзяржаўных інвестыцыяў 
быў высокі тады, калі ровень прыватных інвестыцыяў быў 
нізкі, і наадварот. Можна сцвярджаць, што ўрад наўмысна 
спрабуе стабілізаваць ровень агульных інвестыцыяў, ці, 
наадварот, дзяржаўныя інвестыцыі выціскаюць час ад часу 
прыватныя і, такім чынам, зніжаюць іх ровень. 

СТЫМУЛЯВАНЫЯ ІНВЕСТЫЦЫІ: 
ТЭОРЫЯ АКСЕЛЕРАТАРА 

Мы ўжо высветлілі: ровень даходу ёсць дэтэрмінанта 
інвестыцыяў. Паводле тэорыі акселератара аднак, ровень 
змянення нацыянальнага даходу будзе вызначаць сабой ровень 
новых інвестыцыяў. Гіпотэза акселератара дапускае, што сума 
асноўнага капіталу звязана з роўнем нацыянальнага даходу. 
Гіпотэза акселератара ў самым спрошчаным варыянце 
зыходзіць з таго, што фірмы імкнуцца падтрымліваць сталы 
капітал на роўні, які забяспечвае патрэбны паказнік 
капіталааддачы. 

Інвестыцыі ажыццяўляюцца ў тым аб'ёме, які неабходны, 
каб давесці паказнік капіталааддачы да патрэбнага роўню, калі 
той не адпавядае яму. 

Асноўны капітал нацыі ў некалькі разоў большы за 
нацыянальны даход. Таму мы можам казаць, што патрэбны 
капітал у некалькі фунтаў, каб атрымаць прадукцыі на 1 фунт. 
Напрыклад, каб стварыць прадукцыі на 1 фунт, трэба ўзяць 
капітал 3 фунты (г. зн. паказнік капіталааддачы будзе 1:3). Калі 
агульны попыт у эканоміцы павінны вырасці, то, каб 
задаволіць попыт на новым роўні, неабходна стварыць новы 
капітал — у 3 разы большы за прырост попыту (каб на кожны 
фунт новага попыту прыпадалі 3 фунты новага капіталу). 

Гіпотэза акселератара сцвярджае, што хутчэй ровень 
змянення даходу, а не самога даходу ўвогуле вызначае аб'ём 
інвестыцыяў. 
У дадатку да гэтага раздзела абмяркоўваюцца некалькі 

фактараў, якія змяняюць эфект акселератара і ў выніку робяць 
ягонае дзеянне прадметам спрэчкі паміж эканамістамі. Хоць гэта 
гіпотэза не была прыдуманая Кейнсам, яна адпавядае яго 
погляду, згодна з |Якім сукупны попыт прыватнага сектара 
схільны да ваганняў, што і дэстабілізуюць эканоміку (гл. далей у 
гэтым раздзеле). 

ПАСЛЯСЛОЎЕ 

Есць сур'ёзныя тэарэтычныя адрозненні паміж поглядамі 
Кейнса і класічных эканамістаў і поглядамі манетарыстаў і 
неакласічных эканамістаў на працэнтную стаўку, інвестыцыі і 
даход. Мы не можам больш глыбока вывучаць гэтыя 
праблемы, пакуль маем абмежаванае ўяўленне пра вызначэнне 
даходу і манетарысцкую тэорыю. Варта толькі заўважыць, што 
класічныя эканамісты аддавалі значна больш увагі працэнтнай 
стаўцы, чым мы цяпер. У гэтым параграфе мы даказалі, што 
інвестыцыі могуць залежаць ад розных фактараў, ад такіх, 
напрыклад, як змяненне ўрадавай палітыкі ці нават падвор'е. 

ВЫСНОВЫ 

1. Функцыя спажывання выяўляе сувязь паміж 
спажываннем і даходам. Увогуле частка даходу, якая ідзе па 
спажыванне, змяншаецца, калі даход расце. 

2. APS і АРС адлюстроўваюць, якая частка даходу ідзе на 
ашчаджанні і якая на спажыванне. МРS і МРС 
адлюстроўваюць, якая частка прыросту даходу ідзе на 
ашчаджанні і якая на спажыванне. 

3. Пры росце даходу лінія С рухаецца ўперад, тады як 
змяненне аднаго з фактараў, што вызначаюць спажыванне, 
зрушвае лінію С і ўтварае новую лінію. 

4. Ашчаджанні — гэта адліў з кругазвароту даходу. Яны 
звязаны з роўнем У, іх матывуюць некаторыя неэканамічныя 
фактары, напрыклад звычкі і ўзрост. Няма наўпроставай сувязі 
паміж S і працэнтнай стаўкай. Людзі будуць рабіць 
ашчаджанні нават тады, калі рэальная працэнтная стаўка 
адмоўная. Ашчаджанні можна надзяліць на дагаворныя і 
дыскрэцыйныя. Дагаворныя ашчаджанні больш стабільныя. 

5. Ашчаджанні можа рабіць усялякі, сектар эканомікі. 
Увогуле існуе баланс паміж фінансавымі дэфіцытамі і 
актывамі розных сектараў. 

6. Інвестыцыі — гэта прыліў у кругазварот даходу, ён 
улучае ў сябе дабаўленне да рэальнага асноўнага капіталу. 
Існуе роўнасць паміж рэальнымі ашчаджаннямі і рэальнымі 
інвестыцыямі. 

7. Аўтаномныя інвестыцыі вызначаюцца экзагеннымі 
фактарамі, такімі, як дзелавыя чаканні. Стымуляваныя 
інвестыцыі залежаць ад роўню змянення даходу Y. 

Пытанні 

1. Якімі прычынамі тлумачацца змяненні схільнасці да 
спажывання, што можна бачыць па мал. 1.7? Ці выглядаў бы, на 
вашу думку, гэты графік інакш, калі б не было інфляцыі? 

2. Ці пацвярджае інфармацыя па мал. 1.13 гіпотэзу 
перманентнага даходу? Абгрунтуйце свой адказ. 

3. Мы гаварылі пра стымуляваныя і аўтаномныя інвестыцыі. 
Наколькі правільна будзе гаварыць пра стымуляваныя і 
аўтаномныя ашчаджанні? 

4. Вывучыце мал. 1.16. Які сэнс мела б вертыкальная крывая 
МЕІ? 

5. Зрабіце табліцу, у якой параўноўваюцца паказнікі долі ВГП 
у працэнтах, што ідуць па стварэнне прыросту асноўнага 
капіталу чатырох розных краінаў. (Скарыстайцеся паказнікамі 
тых краінаў, якія вы ведаеце, напрыклад Вялікабрытаніі, ЗША, 
Нігерыі і Малайзіі.) 

Якія, па вашу думку, прычыны згледжаных адрозненняў? 
6. Якую ролю адыгрывае атрыманне выгады ў вызначэнні 

роўню ашчаджанняў і інвестыцыяў? 
7. Якія фактары вызначаюць інвестыцыі ў сучаснай 
эканоміцы? 
8. Якія фактары ўплываюць на сукупныя прыватныя 

інвестыцыі і чаму яны схільныя да ваганняў? [ЗП] 
9. У закрытай эканоміцы без дзяржаўнага ўмяшання 

С=50+0,85Y. Аўтаномныя інвестыцыі заўсёды роўныя 60 
адзінкам. Стымулявання інвестыцыі I=0,05Y для ўсіх роўняў Y. 
Пры якім роўні даходу Y S=I? Уявіце, што ровень аўтаномных 
інвестыцыяў — 80 адзінак. Пры якім роўні даход Y S=I? 

Дадатак: акселератар. 

МАДЭЛЬ АКСЕЛЕРАТАРА 

Каб растлумачыць дзеянне прынцыпу акселератара, будзем 
карыстацца спрошчанай мадэллю эканомікі. У такой мадэлі 
першапачатковы асноўны капітал роўны 200 фунтам. Поўнага 
выкарыстання гэтага капіталу дастаткова для вытворчасці 
тавараў па 100 млн фунтаў, што адпавядае сукупнаму попыту ў 
эканоміцы за год, г. зн. паказнік капіталааддачы будзе 2:1 і для 
выпуску прадукцыі на 1 фунт неабходны асноўны капітал 2 
фунты. У гэтай мадэлі капітал можа працаваць 5 гадоў, і кожны 
год ён цалкам узнаўляецца; інвестыцыі, неабходныя для 
ўзнаўлення асноўнага капіталу, складаюць 40 млн. фунтаў у год. 

Сукупны попыт (Y) Неабходны асноўны капітал 
      100 млн                         200 млн 
 

Неабходныя інвестыцыі 
 

Для ўзнаўлення капіталу Чыстыя 
240 млн 0 
 

Цяпер уявіце, што сукупны попыт павінны павысіцца на 
20% — да 120 млн фунтаў. Гэта значыць, каб задаволіць 
гэткі попыт, неабходны новы кап па д — 80 млн фунтаў, 40 
млн фунтаў для ўзнаўлення і 40 млн фунтаў для 
задавальнення новага попыту. Такім чынам, мы атрымаем: 

 
Сукупны попыт (Y)   Неабходны асноўны капітал 
120 млн    240 млн 
 

Неабходныя інвестыцыі 
 
Для ўзнаўлення капіталу Чыстыя 
40 млн    40 млн 

 
Такім чынам, павышэнне сукупнага попыту на 20% 

выклікала павышэнне попыту на інвестыцыі на 100%. Гэты 
прыклад ілюструе дзеянне прынцыпу акселератара. 
Акселератар («) звязаны з аб'ёмам новага (ці чыстага) 

попыту на інвестыцыі. У нашым прыкладзе 40 млн фунтаў 
новых інвестыцыяў • неабходныя, каб задаволіць павышэнне 
У на 20 млн фунтаў. Гэта таму, што неабходны 2 фунты 
капіталу для вытворчасці прадукцыі на 1 фунт на працягу 
года. Адсюль можна вывесці формулу, якая адлюстроўвае 
эфект акселератара: 

ІN=а∆Y 
ІN —  новыя інвестыцыі, а —  каэфіцыент акселератара 
(паказнік капіталааддачы, у гэтым выпадку ён роўны 2), ∆Y 
— змяненне даходу. Такім чынам, у нашым прыкладзе: 

IN = 2 х 20£ млн = 40£ млн 
Каб паўней растлумачыць тэорыю акселератара, трэба 

прасачыць дынаміку змянення звестак у нашым прыкладзе 
на працягу некалькіх часавых перыядаў. Гэта зроблена ў 
табл. 1.4. 

Першы і другі гады ў табл. 1.4 ілюструюць наш прыклад. 
Дапусцім, што за трэці год попыт павышаецца да 130 млн 
фунтаў. Неабходны асноўны капітал будзе роўны 260 млн 
фунтаў. Таму ўзнікне попыт на дадатковы капітал 20 млн 
фунтаў, але агульны попыт на капітал знізіцца. Зараз попыт 
на капітал складае 40 млн фунтаў для ўзнаўлення і 20 млн 
фунтаў новага капіталу. 40 млн фунтаў дадатковага капіталу 
мінулага года будзе не ставаць для ўзнаўлення капіталу ў 

наступныя 5 гадоў. І хоць сукупны попыт яшчэ павышаецца, 
попыт на капітал зніжаецца, бо калі прырост сукупнага 
попыту меншае, абсалютны ровень стымуляваных 
інвестыцыяў зніжаецца. Вы можаце скарыстацца формулай, 
каб пераканацца ў гэтым. 

Далей мы можам назіраць дзеянне гэтага прынцыпу паміж 
3-м і 4-м гадамі, калі попыт на капітал сталы, бо ровень 
павелічэння попыту такі, як паміж 2-м і 3-м гадамі (нагадаем, 
павелічэнне Y — гэта ∆Y, а не ∆Y/Y). Паміж 4-м і 5-м гадамі 
сукупны попыт знізіўся з 140 да 120 млн фунтаў, і таму 
неабходны асноўны капітал зменшыўся з 280 да 240 млн 
фунтаў. Колькі новых інвестыцыяў неабходна? 

Калі мы скарыстаемся формулай, то атрымаем: 
ІN=2 х (- £20 млн) = - £40 млн 

Гэта значыць, што не толькі не патрэбныя новыя 
інвестыцыі, але і не патрэбныя 40 млн фунтаў для ўзнаўлення 
асноўнага капіталу. Нарэшце, на 6-м годзе попыт 
стабілізуецца на роўні 120 млн фунтаў. Згодна з формулай, 
попыт на новы капітал не ўзнікне. Аднак будзе неабходнасць 
узнавіць 40 млн фунтаў асноўнага капіталу. 

Акселератар (а) звязвае ровень змянення сукупнага попыту з 
роўнем попыту на новыя інвестыцыі. 

ФАКТАРЫ, ЯКІЯ МОГУЦЬ ЗМЯНЯЦЬ 
ДЗЕЯННЕ ПРЫНЦЫПУ АКСЕЛЕРАТАРА 

Калі мы паспрабуем знайсці доказы на карысць тэорыі 
акселератара ў эканоміцы, то сапраўды выявім, што ваганні 
роўню попыту на інвестыцыі значна большыя за ваганні 
сукупнага попыту. Але: 

а) яны значна меншыя за ваганні, якія прадугледжаны 
тэорыяй; 
б) вельмі цяжка выявіць нейкі матэматычны стасунак паміж 
імі. 

Табліца 1.4  
Мадэль эканомікі (паказнік капіталааддачы = 2, капітал 

узнаўляецца кожныя 5 гадоў)  
 Сукупны 

попыт Y  
(млн) 

Неабходны 
асноўны 
капітал 
(млн) 

Узнаўленне 
Інвестыцыі (млн) 

Чыстыя Агульныя 

1 100 200 40 - 40 

2 120 240 40 40. 80 
3 130 260 40 20 60 
4 140 280 40 20 60 
5 120 240 - - - 
6 120 240 40 - 40 

Гэта зусім не значыць, што тэорыя няправільная. Магчыма, 
што тыя ці іншыя фактары мадыфікуюць праяву акселератара 
і таму маскуюць ягоны эфект. Некаторыя з гэтых фактараў 
падаюцца: 

а) Фірмы ўлічваюць папярэдні досвед. Малаверагодна, што 
яны падвояць свае магутнасці таму, што павялічыліся заказы 
на нейкі адзін год. Наадварот, калі попыт зніжаецца, яны 
могуць імкнуцца прымножыць свае запасы, чакаючы 
павелічэння попыту ў наступныя гады. 

б) Паказнік капіталааддачы. Ён не такі стабільны, як у 
нашым прыкладзе. Калі попыт павышаецца, то магчыма 
атрымаць больш прадукцыі ад наяўнага асноўнага капіталу 
праз уплыў на іншыя фактары вытворчасці. Напрыклад, 
рабочыя могуць працаваць некалькі зменаў ці ў звышурочны 
час, каб задаволіць дадатковы попыт. 

в) Амартызацыя. Узнаўленне асноўнага капіталу можа 
адбывацца неабавязкова так, як у нашым прыкладзе. Мы 
дапусцілі, што капітал зношваецца за 5 гадоў. Аднак можна 
прадоўжыць эксплуатацыю старога абсталявання і пасля таго, 
як было запланавана спісаць яго. Часцей за ўсё перыяд 
амартызацыі капіталу — гэта бухгалтарскі паказнік, які не 
адпавядае рэальнаму тэрміну службы капіталу. Наадварот, 
капітал можа абясцэніцца яшчэ да таго, як ён з'амартызуецца. 

г) Іншыя інвестыцыі. Нагадаем, што тэорыя акселератара 
мае справу толькі з чыстымі ці "новымі" інвестыцыямі — 
вынікам змянення V. Існуюць іншыя віды інвестыцыяў, такія, 
як інвестыцыі на ўзнаўленне капіталу і інвестыцыі ў новую 
тэхніку. 

д) Праблема часу (часавы лаг). Новыя магутнасці 
немагчыма стварыць адразу ж пасля павышэння попыту, бо 
патрэбны час, каб пабудаваць завод і ўвесці абсталяванне. 
Таксама паказнік адставання часу (часавы лаг) будзе залежаць 
ад віду капіталу. Мы, такім чынам, гаворым пра размеркаваны 
часавы лаг. Менавіта  гэты фактар больш за іншыя зацікавіць 
матэматыкаў-сафістаў, якія стануць вылічаць яго ўздзеянне. 

е) Магутнасці. Каэфіцыент акселератара разлічваецца з 
дапушчэннем, што эканоміка працуе на поўную ці амаль на 
поўную магутнасць, інакш новы попыт мог бы задавальняцца, 
калі б дзейныя заводы павялічылі свае магутнасці. Аднак жа 
звычайна ў эканоміцы існуюць лішнія рэсурсы (праца, зямля і 
інш.), неабходныя для стварэння абсталявання. Усе гэтыя 
фактары не дазваляюць назіраць эфект акселератара ў самай 
выразнай форме. 

Заданні наконт тэорыі акселератара 
1. Зрабіце табліцу, якая будзе паказваць штогоднае 

змяненне ВГП у працэнтах і прырост валавога асноўнага 
капіталу і чыстага 

капіталу ў працэнтах за кожны год мінулага дзесяцігоддзя. 
Карыстайцеся гэтай інфармацыяй дзеля довадаў слушнасці 
тэорыі акселератара. 

2. Дапусцім, што паказнік капіталааддачы — 3:1. 
Перарабіце табл. 1.4 з улікам гэтага (калонкі (1) і (2) 
застануцца нязменнымі). 

Пытанні паводле інфармацыі А 
ЧЫМ ВЫЗНАЧАЕЦЦА СПАЖЫВАННЕ? 

Вывучыце звесткі ў табл. 1.5, якая паказвае сувязь паміж 
даходам, ашчаджаннямі ды інфляцыяй у Вялікабрытаніі. 
Паказнікі даходу даюцца ў выглядзе асабістага чыстага 
даходу, г. зн. даходу індывідаў, які застаецца пасля выплаты 
падаходнага падатку і ўзносаў дзяржаўнага страхавання. 
Ашчаджанні даюцца ў выглядзе ашчаджанняў прыватнага 
сектара. 

Табліца 1.5 
Даход, ашчаджанні ды інфляцыя ў 
Вялікабрытаніі  

Год Асабісты чысты 
даход,  млн 
£ 

Ашчаджанні,  млн 
£ 

Змяненне ў працэнтах 
спажывецкіх цэнаў 
параўнальна з папярэднім 
годам 

1979 136 152 17 257 13,4 

1980 160 735 22 405 18,0 
1981 177 594 23 360 11,9 
1982 192 614 23 609 8,6 
1983 207 457 22 774 4,6 
1984 223 092 26 264 5,0 
1985 241 362 25 627 6,1 
1986 263 448 23 516 3,4 
1987 284 483 20 914 4,1 

1988 315 787 19 304 4,9 
1989 352 097 26 174 7,8 

Крыніцы: Паказнікі развіцця нацыянальнай эканомікі НМS0 і штомесячны 
дайджэст статыстыкі НМSO 

1. Пабудуйце графік функцыі спажывання для эканомікі 
Вялікабрытаніі на падставе гэтых звестак. 

2. Вызначце гранічную схільнасць да спажывання (МРС) і 
сярэднюю схільнасць да ашчаджанняў (APS) для такіх гадоў: . 

1980  
1985  
1989  
 
Як вы атрымалі свае адказы? 

3. Як вы растлумачыце заўважаныя ваганні памеру АРС? 
4. Якія тэорыі былі прапанаваныя, каб растлумачыць, як 

вызначаецца ровень спажывання ў эканоміцы? 

Пытанні паводле інфармацыі Б 
НЕАДПАВЕДНАСЦЬ ПАМІЖ 
АШЧАДЖАННЯМІ IІНВЕСТЫЦЫЯМІ 

Прачытайце наступны ўрывак, узяты з даклада АЭСР пра 
эканамічнае развіццё Вялікабрытаніі. Ён датычыць сувязі 
паміж ашчаджаннямі ды інвестыцыямі і плацежным 
балансам, а таксама закранае праблемы эканамічнага росту. У 
ім параўноўваюцца эканамічныя сітуацыі 1970-х і 1980-х 
гадоў. Прачытайце тэкст і вывучыце інфармацыю ў табл. 1.6, 
потым паспрабуйце разабраць пытанні паводле іх. 

Табліца 1.6 
Нацыянальныя ашчаджанні ды інвестыцыі (у працэнтах ад ВГП)  

Краіна Нацыянальныя 
ашчаджанні 

Інвестыцыі Сярэдні прырост 
рэальнага ВГП 
у працэнтах  1980 1988 1980 1988 

Вялікабрытанія 17,7 16,4 16,9 20,1 2,8 

Злучаныя Штаты 19,2 15,2 18,9 17,4 3,3 

Японія 31,1 33,5 32,2 31,0 3.9 
Нямеччына 21,8 24,6 23,6 20,5 1,8 
Францыя 23,6 20,5 24,2 20,9 1,8 
Італія  21,7 20,7 27,0 21,3 2,2 
Канада 22,9 20,4 23,6 22,3 3,3 
АЭСР 22,1 20,7 22,9 21,3 2,9 

Крыніцы: Паказнікі эканамічнага развіцця, прыведзеныя АЭСР, Даклад 
МБРР пра сусветнае эканамічнае развіццё 

Дэфіцыт плацежнага балансу на пабежным рахунку 
стасуецца з змяненнем балансу паміж нацыянальнымі 
ашчаджаннямі ды інвестыцыямі. Пагаршэнне вонкавага 
пабежнага балансу азначае, што інвестыцыі павялічваюцца 
стасункова ашчаджанням. Гэта можа адбывацца праз: 

• павелічэнне інвестыцыяў без змянення ашчаджанняў; 
• змяншэнне ашчаджанняў без змянення інвестыцыяў; 
• павелічэнне інвестыцыяў большае, чым павелічэнне 
ашчаджанняў; 
• змяншэнне ашчаджанняў большае, чым зніжэнне 
інвестыцыяў. Пагаршэнне вонкавага пабежнага балансу ў 
канцы 1980-х гадоў адбылося пераважна праз ажыўленне 
інвестыцыяў, але параўнальна  

з перыядам 1974—1979 гг. яно прывяло да зніжэння нормы 
ашчаджанняў, як сведчаць паказнікі развіцця нацыянальнай 
эканомікі (расходная частка). 

Змяншэнне ашчаджанняў стасункова ВГП было агульнай 
рысай індустрыяльных краінаў у 1980-х гадах. Змяншэнне 
ашчаджанняў у Вялікабрытаніі было слабейшае, чым у іншых 
краінах АЭСР, але і пачалося з роўню, які быў ніжэйшы за 
ровень іншых краінаў — супольнікаў гэтай арганізацыі. 
Паляпшэнне пабежнага плацежнага балансу ў першай палове 
1980-х гадоў прывяло да зніжэння нормы інвестыцыяў, больш 
рэзкага, чым зніжэнне нормы ашчаджанняў. 

Сапраўды, параўнальна з перыядам 1974—1979 гг. 
сярэдняя норма інвестыцыяў знізілася амаль на 3,5 пункта, 
тады як норма ашчаджанняў крыху больш як на 1 пункт. 
Аднак змяншэнне часткі нацыянальнага даходу, патрачанай 
на капітал, супала з павышэннем прадукцыйнасці капіталу, 
якое азначала, што спатрэбіўся меншы, чым у ранейшыя гады, 
прырост капіталу, каб падтрымаць рост вытворчасці. 
З'яўленне дэфіцыту пабежнага плацежнага балансу ў канцы 
1980-х гадоў было звязана з рэзкім павышэннем нормы 
інвестыцыяў і далейшым зніжэннем нормы ашчаджанняў. 
Аднак, калі дэфіцыт пабежнага плацежнага балансу дасягнуў 
свайго піка ў 1989 г., норма інвестыцыяў не была вышэйшая 
за сярэднюю норму перыяду 1974— 1979 гг., а норма 
ашчаджанняў нашмат ніжэйшая. 

У 1980-х гадах адбыліся істотныя змены ў розных 
сектарах. Найбольш відавочнымі былі рэзкае пагаршэнне 
фінансавага балансу прыватнага сектара і значнае 
ўмацаванне дзяржаўнага сектара. У капцы 1970-х гадоў 
прыватны сектар меў высокае станоўчае сальда пабежнага 
плацежнага балансу, тады як дзяржаўны сектар меў вялікі 
дэфіцыт. Фінансавае становішча прыватнага сектара пачало 
рэзка пагаршацца на пачатку 1980-х гадоў, але гэта часткова 
было кампенсаванае паляпшэннем фінансавага становішча 
прыватных карпарацыяў. Пагаршэнне фінансавага балансу 
прыватнага сектара назіралася ў другой палове 1980-х гадоў 
(да 1988 г.); і прыватны, і прадпрымальніцкі сектары мелі 
фінансавы дэфіцыт. Невялікія ўмяшанні былі зробленыя ў 
дзяржаўны сектар, каб зменшыць дэфіцыт у першай палове 
1980-х гадоў, калі аўтаматычныя стабілізатары часткова 
пагасілі дыскрэцыйную палітыку. Аднак галоўны паварот 
адбыўся ў дзяржаўных фінансах у 1984 г., а з 1988 г. 
плацежны баланс дзяржаўнага сектара мае станоўчае сальда. 

1. Растлумачце тэрміны, падкрэсленыя ў артыкуле. 
2. Як паўплывае на эканоміку 
а) павелічэнне інвестыцыяў; 
б) павелічэнне ашчаджанняў? 

3. Як у адкрытай эканоміцы дэфіцыт плацежнага балансу 
па пабежным рахунку можа быць звязаны з дэфіцытам ці 
станоўчым сальда прыватнага сектара эканомікі? 

4. Растлумачце сувязь паміж паказнікамі ашчаджанняў, 
інвестыцыяў і эканамічнага росту ў табл. 1.6. 

5. Параўнайце характэрныя рысы эканомікі ў перыяды з 
1974 да 1979 г. і з капца 1980-х да пачатку 1990-х гадоў, якія 
апісваюцца ў артыкуле. 

Раздзел 3 

ВЫЗНАЧЭННЕ РОЎНЮ РАЎНАВАГІ 
НАЦЫЯНАЛЬНАГА ДАХОДУ 

Эквілібрыум, або раўнавага, — стан балансу (у 
прамым ці пераносным сэнсе); душэўны стан сумневу 
ці спакою; устойлівая. няўстойлівая, нейтральная 
раўнавага (стан, калі цела імкнецца вярнуцца да 
раўнавагі, яшчэ больш адысці ад яе ці не схільнае ні да 
аднаго, ні да другога). 

Кароткі Оксфардскі слоўнік 
Хто ведае, калі нейкае невялікае страсенне, якое 
парушыць кволы баланс паміж грамадскім ладам і 
прагнасцю, разбурыць хмарачосы нашых гарадоў... 

Рычард Райт 

Мы ўжо апісвалі ў агульных рысах, як дасягаецца 
раўнавага роўню нацыянальнага даходу. У гэтым раздзеле 
больш падрабязна разгледзім вызначэнне раўнавагі, а 
таксама, як яна можа змяняцца. Нагадаем яшчэ, што ровень 
раўнавагі і нацыянальнага даходу — неабавязкова жаданы 
ровень нацыянальнага даходу, але ён надзвычай важны, бо 
яго змяненне ўплывае на дабрабыт кожнага чалавека. 

МАДЭЛЬ ЭКАНОМІКІ 

ДАПУШЧЭННІ 

Эканоміка — гэта найскладаны арганізм. Таму, каб паша 
мадэль была больш зразумелая, зробім агульныя дапушчэнні, 
якія спросцяць яе. А калі пачнём лепш разумець эканоміку, 
адхілім гэтыя дапушчэнні. 

а) Патэнцыйны нацыянальны даход. Хоць нацыянальны 
даход мае тэндэнцыю да паступовага павышэння, мы 
дапускаем, што заўсёды ёсць сталы ровень патэнцыйнага 
нацыянальнага даходу, пры якім усе рэсурсы 
выкарыстоўваюцца цалкам; абазначым яго сімвалам YF. 
Такім чынам, ровень фактычнага нацыянальнага даходу Y 
можа быць меншы, але не большы як YF. Калі ўсе ў 
эканоміцы будуць працаваць звышурочна, тады магчыма 
пераўзысці ровень YF 

б) Беспрацоўе. Мы дапускаем, што выкарыстоўваюцца не 
ўсе фактары вытворчасці. Таму можна павысіць ровень У, 
калі выкарыстоўваць усе гэтыя фактары цалкам. 

в) Нязменныя цэны. Часта нам зручней дапускаць, што 
няма інфляцыі (ці дэфляцыі). У такім разе змяненні даходу, 
якія мы назіраем, будуць змяненнямі рэальнага даходу. 

г) Тэхналогія. Мы таксама дапускаем, што не адбываецца 
такога змянення тэхнічнага роўню, якое б значна ўплывала 
на сувязь паміж зыходнай інфармацыяй і вынікамі. 

ШТО ТАКОЕ Y? 

Мы карыстаемся абрэвіятурай У ў дачыненні да 
нацыянальнага даходу. Аднак яна можа азначаць сукупны 
попыт, ці аб'ём вытворчасці, ці даход. Дзе адрозненне 
істотнае, варта дадаваць яшчэ адну літару. Як вы толькі што 
бачылі, YF можа абазначаць ровень даходу У пры поўнай 
занятасці. Праблема таксама, якому паказніку ў большай 
меры адпавядае нацыянальны даход Y — ВНП ці ЧНП? У 
бальшыні тэарэтычных раздзелаў, накшталт гэтага, розніца 
нязначная. Аднак мы бярэм 

Y =ВНП 
Наш выбар палягае ў тым, што такія важныя сукупныя 

паказнікі, як, напрыклад, занятасць, залежаць хутчэй ад 
ВНП, чым ад ЧНП. Некаторыя выдатныя эканамісты, у 
прыватнасці Сэмуэльсаіт, лічаць, што Y адпавядае ЧНП. 

ІНВЕСТЫЦЫІ 

У першай частцы гэтага раздзела мы дапускаем, што 
памер інвестыцыяў нязменны. I робім гэтак з дзвюх 
прычынаў: 

а) Такое дапушчэнне спрашчае пашу мадэль і робіць яе 
больш зразумелай. 

б) Інвестыцыі, як мы бачылі, падзяляюцца на 
аўтаномныя і стымуляваныя. Аўтаномныя інвестыцыі 
вызначаюцца фактарамі, вонкавымі для мадэлі, 



48 Сшытак першы 

якую мы развіваем. Такім чынам, лагічна разглядаць іх як 
інвестыцыі, што вызначаюцца экзагеннымі фактарамі. 
Стымуляваныя інвестыцыі могуць ажыццяўляцца толькі пры 
выкарыстанні ўсіх рэсурсаў у эканоміцы, а мы ўжо дапусцілі, 
што ў эканоміцы ёсць рэсурсы, якія не выкарыстоўваюцца; 
значыць, гэта будуць стымуляваныя інвестыцыі. 

Таму на мал. 1.17 інвестыцыі I паказаны гарызантальнай 
лініяй на роўні 50 млрд фунтаў, які вызначаецца экзагеннымі 
фактарамі. 

РАЎНАВАГА 

У табл. 1.7 даюцца лічбы гіпатэтычнай эканомікі, што не 
ведае дзяржаўнага ўмяшання і замежнага гандлю. Эканоміка 
дасягне раўнавагі, калі запланаваныя ашчаджанні будуць 
роўныя інвестыцыям. Як відаць з табліцы, гэта адбудзецца на 
роўні F, калі нацыянальны даход — 250 млрд фунтаў, інакш 
кажучы, раўнавага наступіць тады, калі агульныя расходы (Е) 
у эканоміцы будуць роўныя агульнаму даходу(Y). 

Агульныя расходы ў такой эканоміцы складаюцца з двух 
кампанентаў: расходаў на спажывецкія тавары (С) і расходаў 
на інвестыцыйныя тавары (I). Такім чынам, агульныя 
расходы — С+ І. У табл. 1.7 агульныя расходы роўныя даходу 
пры 250 млрд фунтаў, таму можна сцвярджаць, што гэта і 
ёсць ровень, на якім дасягаецца раўнавага даходу. 

Малюнак 1.17 падае гэтыя паказнікі графічна. На верхнім 
графіку лінія С+І адлюстроўвае агульныя расходы ўсёй 
эканомікі. Велічыня / нязменная, таму лінія С+ І паралельная 
лініі С. Гэта лінія паказвае 

Табліца 1.7 
Раўнавага нацыянальнага даходу  

 
 

Ровень 
нацыянальна
га 
даходу, 
_ млрд 

Запланаванае 
спажыванне 
С, 
_ млрд 

Запланаваныя 
ашчаджанні 
S, млрд 

Аўтаномныя 
інвестыцыі I , 
_ млрл 

Агульныя 
расходы 
С+І=Е 

Тэндэнцыя 
даходу да: 

А 0 75    . 75 50 125  
 
↓ 

Павелічэння 
↓ 

Раўнавагі 

↑ 
Скарачэння 

 

Б 50 100 50 50 150 
В 100 125 25 50 175 

Г 150 150 0 50 200 
Д 200 175 25 50 225 

Е 250 200 50 50 250 
Ж 300 225 75 50 275 
3 350 250 100 50 300 

аб'ём сукупнага попыту ў 
эканоміцы, часам яго называюць 
сукупным грашовым попытам 
(AMD). Ровень раўнавагі 
нацыянальнага даходу наступіць, 
калі лінія сукупнага попыту 
перасячэ 45-градусную лінію (45-
градусная лінія паказвае ўсе 
пункты, у якіх расходы роўныя 
даходу). Ніжні графік дэманструе 
сувязь паміж ашчаджаннямі ды 
інвестыцыямі. Ровень дасягнутай 
раўнавагі нацыянальнага даходу 
адпавядае пункту, у якім S=I. 
Такім чынам, графік сведчыць, 
што S=I — гэта ўмова раўнавагі 
для эканомікі. 

Сутнасць раўнавагі 
адлюстравана на мал. 1.18. Калі б 
ровень даходу У быў ніжэйшы за 
раўнавагавы, напрыклад OL, то 
інвестыцыі I перавышалі б 
ашчаджанні S на AR; таму прыліў 
быў бы большы за адліў, і даход Y 
ішоў бы ўверх. Наадварот, пры 
даходзе Y, роўным ON, 
ашчаджанні S перавышалі б 
інвестыцыі на TG; таму адліў быў 
бы большы за прыліў і даход Y 
знізіўся б. 

Варта паўтарыць, што ніводная 
рэч не жаданая гэтак, як раўнавага 
нацыянальнага даходу. Можа быць 
(гл. мал. 1.18), што ровень даходу, 
пры якім забяспечваецца поўная 
занятасць, адпавядае ON; тады 
раўнавагавы ровень меншы за яго 
і, значыць, існуе беспрацоўе. 

МУЛЬТЫПЛІКАТАР  

АЗНАЧЭННЕ МУЛЬТЫПЛІКАТАРА 

Поруч з вызначэннем раўнавагавага роўню даходу Y, 
разгледзім змяненні раўнавагі. Малюнак 1.19 паказвае эфект 
павышэння роўню аўтаномных інвестыцыяў. Інвестыцыі 
выраслі з I да I1 на 50 млрд фунтаў, і гэта павысіла ровень 
нацыянальнага даходу на 100 млрд фунтаў. Такім чынам, 50 
млрд фунтаў дадатковых інвестыцыяў забяспечылі 
дадатковы даход 100 млрд фунтаў. Гэта і ёсць дзеянне 
прынцыпу мультыплікатара. 

Колькасная велічыня гэтага змянення вядомая як 
мультыплікатар (К). У нашым прыкладзе мультыплікатар 
будзе: 

К=∆Y/∆І = 100/50=2 
Тут мультыплікатар роўны 2. Гэта значыць, кожны фунт 

дадатковых інвестыцыяў у эканоміку вядзе да павелічэння 
нацыянальнага даходу на 2 фунты. Гэты прынцып можа 
дзейнічаць і ў адваротным кірунку, г. зн. змяншэнне 
інвестыцыяў вядзе да змяншэння нацыянальнага даходу. 

 
Прынцып мультыплікатара ў тым, што змяненне 

роўню прыліву (ці адліву) абумоўлівае параўнальна 
большае змяненне роўню нацыянальнага даходу. 

ДЗЕЯННЕ МУЛЬТЫПЛІКАТАРА 

Каб растлумачыць дзеянне прынцыпу мультыплікатара, 
возьмем просты прыклад. Калі фірма намерыцца пабудаваць 
новы будынак коштам 1000 фунтаў, то даход будаўнікоў і 
пастаўшчыкоў 
будаўнічых матэрыялаў 
павялічыцца на 1000 
фунтаў. Але працэс на 
гэтым не спыніцца. Калі 
мы дапусцім, што 
гранічная схільнасць да 
спажывання 
атрымальнікаў 1000 
фунтаў роўная 2/3, то яны 
патрацяць 666,67 фунта і 
зберагуць астатняе. Гэтыя 
расходы створаць 
дадатковы даход для 
яшчэ адной групы 
людзей. Калі яны таксама 
маюць МРС, роўную 2/3, то натрацяць 444,44 фунта з 

Табліца 1.8 
Просты прыклад дзейнасці прынцыпу мультыплікатара 
 

 Рост даходу 
∆ Y 

Рост 
спажывання 

∆C 
 

Рост ашчаджанняў 
∆ S 

1я атрымальнікі 
 
2я атрымальнікі 
 
3я атрымальнікі 
 
4я атрымальнікі 
 
5я атрымальнікі 

1000 
+ 

666,67 
+ 

444,44 
+ 

296,30 
+ 

197,53 
+ 

666,67 
+ 

444,44 
+ 

296,30 
+ 

197,53 
+ 

131,69 
+ 

333,33 
+ 

222,23 
+ 

148,14 
+ 

98,77 
+ 

65,84 
+ 

Усяго ∆ Y =3000£ ∆C =2000 ∆ S =1000 

666,67, а астатняе зберагуць. Гэты працэс прадоўжыцца, і ў 
кожным новым цыкле будзе траціцца 2/3 ад расходаў 
папярэдняга цыкла. Такім чынам, утворыцца доўгі ланцуг 
дадатковых даходаў, дадатковага спажывання і 
дадатковых ашчаджанняў (гл. табл,. 1.8). 

Працэс спыніцца, калі агульны прырост ашчаджанняў 
складзе 1000 фунтаў. Гэта таму, што змяненне 
ашчаджанняў (∆S) зраўняецца з першапачатковым 
змяненнем інвестыцыяў (∆I) і эканоміка вернецца ў стан 
раўнавагі, бо зноў S=I. Агульны прырост тут будзе 3000 
фунтаў. Такім чынам, 1000 фунтаў дадатковых 
інвестыцыяў створаць 3000 фунтаў прыросту даходу, таму 
ў гэтым выпадку велічыня мультыплікатара — 3. 

ЧАСОВЫЯ I СТАЛЫЯ ЗМЯНЕННІ 

Каб змяненне раўнавагавага роўню нацыянальнага 
даходу было сталае, неабходна, каб павелічэнне 
інвестыцыяў таксама было сталае. 

Калі б, як у нашым прыкладзе, інвестыцыі 1000 фунтаў 
былі зробленыя адзін раз, гэта прывяло б да часовага 
павелічэння нацыянальнага даходу да 3000 фунтаў, але 
потым раўнавагавы ровень вярнуўся б да свайго 
папярэдняга паказніка. 3 іншага боку, калі б інвестыцыі 
1000 фунтаў рабіліся ў кожны перыяд часу, гэта прывяло б 
да сталага павышэння раўнавагавага роўню даходу да 3000 
фунтаў. Гэта адлюстравана на мал. 1.20. 



 
ФОРМУЛА МУЛЬТЫПЛІКАТАРА 

Велічыня мультыплікатара залежыць ад МРС Мы бачылі, 
што ў нашым прыкладзе дабаўленні да даходу рабіліся 
серыямі: 

∆Y=£1000+£666,67+£444,44+£296,30 і г. д. 
Гэта таму, што МРС была роўная 2/3 і, значыць, 2/3 усяго 

атрыманага даходу перадавалася далей, каб стварыць даход 
для кагосьці яшчэ. Аднак, калі б МРС была большая, 
скажам, 9/10, тады тое самае павелічэнне інвестыцыяў дало 
б: 

∆Y= £1000+£900+£810+£729 і г. д. 
Калі мы прадоўжым гэты рад, то выявім, што ў кожным 

наступным цыкле дадатковы даход быў бы ўсё меншы і 
меншы, але б ніколі не дасягнуў нуля. На шчасце, такі рад 
добра вядомы ў матэматыцы і называецца бясконцай 
геаметрычнай прагрэсіяй. А яе велічыня пазначаецца 
формулай: 

1/(1-r) 
дзе r —  велічыня агульнага каэфіцыента. У прыкладзе з 
мультыплікатарам агульны каэфіцыент — МРС, таму мы 
атрымаем: 

К=1/(МРС) 
Калі б МРС была роўная 2/3, то мы атрымалі б: 

K=1/(1-2/3)=3 

А калі б велічыня МРС была роўная 9/10, то мы атрымалі б: 
К=1/(19/10) = 10 

Чым большы паказнік МРС, тым большы будзе 
мультынлікатар. 

Фактычна, калі б МРС была роўная 1, велічыня 
мультыплікатара была б бясконца вялікая. Але гэта толькі 
тэарэтычнае дапушчэнне, бо калі б усё ішло на 
спажыванне, дык ніякіх інвестыцыяў не было б увогуле. 

Гэта формула ўзята з матэматыкі, таму яе звычайна 
выражаюць так: 

К=1/(1-МРС) 
Але мы ведаем, што 

МРС+MPS=1, 
і можам таксама занісаць формулу ў выглядзе: 

К=1/MPS 

Таксама можна замяніць MPS на 5, тады формула будзе: 

К = 1/S 

Такім чынам, калі мы ведаем велічыню MPS, то можам 
прадказаць эфект змянення аб'ёму інвестыцыяў на 
нацыянальны даход. Змяненне даходу будзе роўнае 
змяненню аб'ёму інвестыцыяў, памножанаму па К. Гэта 
можна запісаць як: 

∆Y=К∆I 
або як: 

∆Y=(1/s) ∆I 

ІНШЫЯ МУЛЬТЫПЛІКАТАРЫ 

Тэорыя мультыплікатара была распрацаваная пад час 
дэпрэсіі 1930-х гадоў Рычардам Канам (пазней лордам). 
Фактычна мультыплікатар скарочана абазначаецца літарай 
К — першай літарай прозвішча Кана. Аднак 
мультыплікатар, пра які пісаў Кан у 1931 г., называўся 
мультыплікатарам занятасці. Кан, які даследаваў 
праблему беспрацоўя, выказаў думку: калі б больш людзей 
мела працу, то яны б трацілі свае заробкі і, значыць, 
стваралі б новыя рабочыя месцы для іншых людзей і г. д. 
Пазней Кейнс увёў паняцце інвестыцыйны 
мультыплікатар, якое датычыць больш расходвання 
грошай, чым рабочых месцаў. Гэта той інвестыцыйны 
мультыплікатар, які мы разглядалі. Акцэнт па інвестыцыях 
і ігнараванне іншых відаў 



 
Мал. 1.21. Мультыплікатар і неаўтаномнае 

інвеставанне Калі інвеставанне аўтаномнае (а), рост I 
вядзе да павелічэння Y з ОА да ОВ. Калі ж інвеставанне 
павялічваецца разам з нацыянальным даходам (б), то 

рост I павялічвае У з ОА да ОС 

прыліву і адліву змусіў паслядоўнікаў Кейнса пераацаніць 
значэнне мультыплікатара. Пазней у тэорыю былі ўлучаны 
іншыя мультыплікатары, у прыватнасці — замежнага 
гандлю і дзяржаўных выдаткаў, і, такім чынам, атрымалася 
агульная велічыня эфекту мультыплікатара. Мы абмяркуем 
гэтыя мультыплікатары, калі будзем разглядаць іншыя 
сектары эканомікі больш падрабязна. 

НЕАЎТАНОМНЫЯ ІНВЕСТЫЦЫІ 

Калі мы адхілім дапушчэнне, што інвестыцыі 
аўтаномныя, як гэта паўплывае на мультыплікатар? 
Дапусцім, што інвестыцыі павінны расці разам з даходам. 
Тады рост інвестыцыяў прывёў бы да росту даходу, што ў 
сваю чаргу прывяло б да росту інвестыцыяў. У выніку стаў 
бы большы эфект мультыплікатара. Гэта адлюстравана на 
мал. 1.21. На графіку (а) інвестыцыі аўтаномныя, і 
павелічэнне інвестыцыяў павышае раўнавагавы ровень з ОА 
да ОВ, а на графіку (б) той жа зрух лініі інвестыцыяў 
павышае гэты ровень з ОА да ОС. 

ФАКТАРЫ, ЯКІЯ ЗМЯНЯЮЦЬ 
ДЗЕЯННЕ ПРЫНЦЫПУ 
МУЛЬТЫПЛІКАТАРА 

Ёсць шэраг фактараў, што не дазваляюць гэтаму 
прынцыпу дзейнічаць менавіта  так, як паказана ў нашым 
прыкладзе. 

а) Асабісты чысты даход. Мы даказалі, што велічыня 
мультыплікатара вызначаецца МРС.  Хоць МРС 
падлічваецца з  PDI 

(асабістага чыстага даходу), але да таго, як дадатковыя 
расходы могуць стаць PDI, іх спачатку атрымліваюць 
фірмы, што могуць зберагчы частку ў якасці рэзерваў або 
амартызацыйных адлічэнняў, а частку аддаць на выплату 
падаткаў. Таму гэта адаб'ецца на велічыні мультыплікатара 
ў бок змяншэння. 

б) Від інвестыцыяў. Розныя віды інвестыцыяў будуць 
па-рознаму ўплываць на мультыплікатар. Напрыклад, 
уплыў дадатковых выдаткаў на абарону будзе іншы, чым 
уплыў дадатковых выдаткаў на будаўніцтва дома, бо МРСS 
атрымальнікаў будуць розныя. Да таго ж некаторыя віды 
павелічэння інвестыцыйных выдаткаў здольныя ствараць 
больш спрыяльны эканамічны клімат і залучаць, такім 
чынам, больш інвестыцыяў, чым гэта дапускаецца на мал. 
1.21 (б). 

в) Часавыя лагі. Час, неабходны для таго, каб 
мультыплікатар запрацаваў (каб сродкі прайшлі ўсе цыклы 
расходвання), можа быць розны. Праблема часавых лагаў 
будзе абмяркоўвацца ў гэтым раздзеле далей. 

ПАРАДОКС АШЧАДНАСЦІ 

У папярэднім раздзеле мы разглядалі эфект зруху графіка 
інвестыцыяў. Цяпер разгледзім, што будзе, калі ў эканоміцы 
павысіцца ашчаднасць (эканомнасць). Ашчаднасць звычайна 
лічаць жаданай для эканомікі. Аднак змяненне схільнасці да 
ашчаджанняў можа мець нязвычныя наступствы. 

Малюнак 1.22 паказвае, як павелічэнне ашчаджанняў 
зрушвае лінію S да S1, а раўнавага змяняецца з R да R1,. Таму 
павелічэнне ашчаджанняў павінна змяншаць раўнавагавы 
ровень нацыянальнага даходу. 

 Гэта адбываецца, калі пры 
пэўным роўні даходу людзі 
пачынаюць больш ашчаджаць і, 
значыць, менш спажываць. У 
выніку попыт на тавары і паслугі 
знізіцца. А з той прычыны, што 
атрыманне бальшыні даходаў 
наўпрост ці ўскосна звязана з 
вытворчасцю і продажам тавараў і 
паслугаў, зніжэнне попыту 
прывядзе да змяншэння даходу. 
Гэта і ёсць парадокс ашчаднасці. 
Праяву   гэтага  парадокса можна 
развіць далей,  

калі адхіліць дапушчэнне,  
што ўсе інвестыцыі 
аўтаномныя.   Зараз 
давайце дапусцім,   што  
інвестыцыі  растуць разам  
з даходам, г. зн. лінія 
інвестыцыяў пойдзе ўверх 
злева направа. На мал.  
1.23 мы зноў разгледзім 
эфект зруху лініі 
інвестыцыяў уверх. Тут 
парадокс ашчаднасці 
ілюструецца паўней; мы 
бачым, то павелічэнне 
ашчаджанняў вядзе  не 
толькі да змяншэння даходу і інвестыцыяў, але і, урэшце, — 
да змяншэння саміх ашчаджанняў. Змяншэнне ашчаджанняў  
адбываецца таму,   што  здольнасць  да  ашчаджанняў 
зніжаецца пры зніжэнні роўню даходу. Планы людзей 
павялічыць ашчаджанні разладжваюцца з прычыны 
змяншэння даходу, якое гэтыя планы спарадзілі. На мал. 1.22 
і 1.23 можна бачыць эфект мультыплікатара праз змяненне 
аб'ёму ашчаджанняў. 

Парадокс ашчаднасці ў тым, што павышэнне роўню 
запланаваных ашчаджанняў можа прывесці да зніжэння 
роўню саміх ашчаджанняў. 

Эфект павелічэння ашчаджанняў залежыць таксама ад 
стапу эканомікі. Павелічэнне ашчаджанняў пры інфляцыі 
можа аслабіць яе ціск па эканоміку, і тады яно будзе жаданае. 
Але пад час эканамічнай дэпрэсіі, калі назіраецца масавае 
беспрацоўе, павышэнне ашчаднасці можа ўцягнуць эканоміку 
ў жахлівую дэфляцыйную спіраль. Таму, калі мы "зацягваем 
паясы" пад час эканамічнай дэпрэсіі, дэпрэсія толькі 
ўзмоцніцца. Як пісаў Кейнс у 1931 г.: "Кожны раз, калі вы 
ашчаджаеце 5 шылінгаў, вы пазбаўляеце чалавека работы па 
адзін дзень". 

ІНФЛЯЦЫЙНЫ I ДЭФЛЯЦЫЙНЫ РАЗРЫВЫ 

У кожны канкрэтны час існуе ровень нацыянальнага 
даходу (YF), З дасягненнем якога ўсе рэсурсы ў эканоміцы 
будуць выкарыстоўвацца цалкам. На мал. 1.24 гэта 
адлюстравана вертыкальнай лініяй FE, якую можна назваць 
лініяй поўнай занятасці. На гэтым графіку раўнавагавы 
ровень нацыянальнага даходу (200 млрд фунтаў) адпавядае 
роўню поўнай занятасці. Але гэта неабавязкова будзе так. 

Калі ў эканоміцы ўзнікае недахоп попыту, то раўнавагавы 
ровень нацыянальнага даходу знізіцца і будзе знаходзіцца 
злева ад лініі 

FE. Гэта наказана на мал. 
1.25 (а). Вы бачыце, што 
ровень нацыянальнага 
даходу — 100 млрд 
фунтаў і таму эканоміка 
зазнае масавае 
беспрацоўе. Адлегласць 
паміж 45-градуснай 
лініяй і лініяй С+ І 
адлюстроўвае 
дэфляцыйны разрыў. Каб 
не стала беспрацоўя, 
трэба зрушыць лінію 
С+І вышэй на 50 млрд 
фунтаў. Чаму 
дадатковыя выдаткі 50 
млрд фунтаў павысілі б 
нацыянальны даход на 
100 млрд фунтаў? Таму, што 
мультыплікатар у гэтым выпадку 
роўны 2. 

На мал. 1.25 (6) раўнавагавы 
ровень нацыянальнага даходу 
знаходзіцца справа ад лініі FE і 
адпавядае 300 млрд фунтаў. Гэта 
таму, што людзі імкнуцца купіць 
больш тавараў і паслугаў, чым іх 
можа быць створана, калі ўсе 
рэсурсы будуць выкарыстоўвацца 
цалкам. Вобразна кажучы, "занадта 
вялікая колькасць грошай гоніцца за 
вельмі маленькай колькасцю 
тавараў". А ў выніку павышаны 
попыт падвышае цэны і назіраецца 
інфляцыя. Павышаны попыт на 
тавары і паслугі можа быць 
задаволены ў грашовай форме, але 
не рэальна. Адлегласць па вертыкалі   
паміж   лініяй   С+ І   і  45-градуснай   
лініяй   называецца  

інфляцыйным разрывам. Каб пазбавіцца інфляцыі, трэба 
апусціць лінію С+І ніжэй на 50 млрд фунтаў. Зноў заўважце, 
што мультыплікатар праз зніжэнне попыту на 50 млрд 
фунтаў зніжае даход на 100 млрд фунтаў. 

Такі погляд Кейнса на інфляцыю, згодна з якім інфляцыю 
спараджае празмерны попыт. Аднак ёсць нямала іншых 
поглядаў на прычыны інфляцыі, і гэта мы паўней абмяркуем 
у раздзеле 15. 

ЧАСАВЫЯ ЛАП I ЗМЯНЕННІ АБ'ЁМУ 
ТАВАРНЫХ ЗАПАСАЎ 

АШЧАДЖАННІ ДЫ ІНВЕСТЫЦЫІ ПРЫ ПАДЛІКАХ 
НАЦЫЯНАЛЬНАГА ДАХОДУ 

У папярэднім раздзеле мы паказалі, што рэальныя 
ашчаджанні будуць роўныя рэальным інвестыцыям, а 
таксама — што станецца, калі інвестыцыі будуць большыя за 
ашчаджанні ці наадварот. Як прымірыць гэтыя два погляды? 
Мы маглі пераканацца ў правільнасці меркавання (рэальныя 
S роўныя рэальным I) на прыкладзе паказнікаў развіцця 
нацыянальнай эканомікі. Аднак часткова роўнасць S і I 
вынікае з таго, як падлічваецца нацыянальны даход. 

Возьмем, напрыклад, такую сітуацыю. Спачатку S=I, а 
потым інвестыцыі вырастаюць на 10 млрд фунтаў. Як гэта 
адлюстравалі б паказнікі развіцця нацыянальнай эканомікі? 
Ёсць толькі адзін спосаб адразу задаволіць павышэнне 
попыту на інвестыцыйныя тавары — зменшыць запасы гэтых 
тавараў. Таму пры падліках нацыянальнага даходу 
прымаюць, што інвестыцыі скарачаюцца ў тым жа аб'ёме, у 
якім павялічваюцца. Так, / будзе ўсё ж роўнае 5. 3 гледзішча 
такога аналізу продаж запасаў тавараў не стварае даходу для 
хаўсхолдаў (бо што тавары ўжо вырабленыя). Значыць, 
фірмы атрымалі б 10 млрд фунтаў, якія б не натрацілі, каб 
дабыць фактары вытворчасці, а калі гэтыя сродкі не 
патрачаны, то яны ёсць ашчаджанні. 

Такім чынам, мы высветлілі, што S=I, бо пры падліках 
нацыянальнага даходу адна і тая ж вартасць адзінкі тавару 
вымяраецца двума спосабамі. Гэта таму, што падлікі робяцца 
паводле ацэнкі аб'ёму вытворчасці фірмаў. Іншыя паказнікі, 
такія, як расходы і даход, падганяюцца пад паказнікі аб'ёму 
вытворчасці. Аднак калі мы вывучаем праблему вызначэння 
нацыянальнага даходу, трэба ўлічваць розныя кампаненты 
кругазвароту даходу, а таксама, як змяненне аднаго 
кампанента ўплывае на іншыя. 

 ЧАСАВЫЯ ПЕРЫЯДЫ 
 I НАЦЫЯНАЛЬНЫ ДАХОД 

 Відавочна, што фактар часу павінны ўвайсці ў Вызначэнне 
нацыянальнага даходу.  Мы можам растлумачыць, як уплывае час 
на_ нацыянальны даход, падзяліўшы працэс яго ўтварэння на 
перыяды. Тут нас не цікавіць працягласць перыяду — гэта можа 
быць тыдзень ці месяц. Проста дапускаем: тое, што адбываецца ў 
адзін перыяд, уплывае на тое, што адбываецца ў наступны перыяд. 
Мы лепш зразумеем гэта, калі вернемся да схемы кругазвароту 
даходу, з якой пачыналі вывучаць нацыянальны даход. 

Возьмем найперш  паказнікі  спажывецкіх расходаў  і  
інвестыцыйных расходаў. Гэта сродкі, якія выкарыстоўваюцца для 
куплі тавараў і паслугаў у фірмаў. Яны, як мы ўжо бачылі, 
складаюць велічыню нацыянальнага даходу ці аб'ёму вытворчасці. 
Гэта можна запісаць так: 

Y=С+І, 
што адпавядае спосабу падліку нацыянальнага даходу. Але можна 
паглядзець і так, што фірмы атрымліваюць грошы ў адзін перыяд 
часу (t), а хаўсхолды іх ад фірмаў за выкарыстанне фактараў 
вытворчасці — у наступны перыяд (t+1). Такім чынам, велічыня 
нацыянальнага даходу ці аб'ёму вытворчасці будзе: 

Гэта велічыня даходу насельніцтва (YH) у перыяд 2. Яе можна 
падаць як: 

Гэта адлюстравана на мал. 1.26. Правая палова дыяграмы 
паказвае, што адбываецца з даходамі хаўсхолдаў (YHt+1) Яны 
падзяляюцца паміж спажываннем і ашчаджаннямі. Тады запіс 
будзе выглядаць так: 
YHt+1 = Ct+1 + St+1 

Сума спажывецкіх расходаў у перыяд 2 разам з сумай 
інвестыцыў у перыяд 2 складуць нацыянальны даход ці аб'ём 
вытворчасці гэтага перыяду. Аб'ём нацыянальнай вытворчасці за 
перыяд 2 стане даходам хаўсхолдаў у перыяд 3 (YHt+2) і г. д. Такім 
чынам, раўнавага паміж двума бакамі нацыянальнага даходу 
(паміж нацыянальным даходам і нацыянальнымі выдаткамі), будзе 
раўнавагай пастфактум, г. зн. раўнавагай, якая ўлічвае паказнікі 
наступнага перыяду. Таму мы можам казаць, што даход аднаго 
перыяду вынікае з аб'ёму вытворчасці папярэдняга перыяду. 



 

ЧАСАВЫЯ ЛАП I АБ'ЁМ ВЫТВОРЧАСЦІ 
Мы, такім чынам, высветлілі, што атрыманне даходу 

хаўсхолдамі адстае на адзін перыяд ад аб'ёму вытворчасці. 
Аднак гэта ўсё роўна дапускае, што вытворчасць можа 
неадкладна рэагаваць на змяненне попыту. Калі б, 
напрыклад, сукупны попыт павялічыўся на 10%, мы 
дапусцілі б, што аб'ём вытворчасці павялічыўся ў гэты 
самы перыяд. Таму аб'ём таварных запасаў фірмаў не 
змяніўся б. 

Аднак, як мы ўжо даказалі, было б разумней дапусціць, 
што ўсякае змяненне попыту можа быць задаволенае толькі 
пры адпаведным змяненні аб'ёму таварна-матэрыяльных 
запасаў фірмаў. Калі б, напрыклад, попыт павысіўся, фірмы 
маглі б задаволіць яго, зменшыўшы свае запасы. Для 
вытворчасці спатрэбіўся б пэўны час, каб задаволіць 
змяненне попыту. Працягласць часавага лагу залежыць ад 
многіх фактараў, напрыклад наяўнасці сыравіны і інш. Каб 
даследаваць уплыў часавага лагу ў аб'ёме вытворчасці, 
дапусцім, што змяненні аб'ёму вытворчасці (Y) адстаюць на 
адзін перыяд ад змяненняў сукупнага попыту (С+1). 

На мал. 1.27 прыведзены прыклад такой эканомікі. 
Часавыя перыяды 1 і 2 адлюстроўваюць эканоміку ў 
раўнавазе, што функцыянуе гэтак сама, як тое апісвалася ў 
папярэднім раздзеле, г. зн. велічыня аб'ёму вытворчасці 
перыяду 1 становіцца велічынёй даходу хаўсхолдаў (YH) у 
перыяд 2. Далей убачым, які будзе вынік павелічэння 
інвестыцыяў у перыяд 3, калі лаг аб'ёму вытворчасці роўны 
аднаму перыяду. У перыяд 3 Павелічэнне аўтаномных 
інвестыцыяў з 40 да 



 
80 млрд фунтаў было кампенсаванае памяншэннем таварных 
запасаў. Таму I1 роўны 40 млрд фунтаў. У выніку велічыня 
аб'ёму вытворчасці (Y) застанецца нязменнай у перыяд 3. 
Адпаведна і велічыня даходу хаўсхолдаў (YH) застанецца 
нязменнай у перыяд 4. Аб'ём вытворчасці ў перыяд 4 будзе 
стасавацца з змяненнем попыту ў перыяд 3. Так, аўтаномныя 
інвестыцыі складуць 80 млрд фунтаў, і змянення аб'ёму 
таварных запасаў не адбудзецца; цяпер аб'ём вытворчасці (Y) 
павялічыцца, а таму, што паказнік МРС сталы — 0,8, 
спажыванне павялічыцца да 192 млрд фунтаў. Сукупны 
попыт (С+І) павысіцца па 32 млрд фунтаў у перыяд 5, і, каб 
задаволіць яго, трэба зменшыць таварныя запасы ў такім жа 
намеры. Тады аб'ём вытворчасці (Y) застанецца нязменным 
— 240 млрд фунтаў. Таму даходы насельніцтва (YH) у 
перыяд 6 застануцца нязменнымі, але аб'ём вытворчасці 
будзе адпавядаць павышэнню С+І у папярэдні перыяд. 
Значыць, У павялічыцца да 272 млрд фунтаў і г. д. 

Улучэнне часавых лагаў у нашу эканамічную мадэль ніяк 
не паўплывае на вызначэнне раўнавагавага роўню. Як відаць 
з мал. 1.27, канчатковая велічыня раўнавагавага роўню 
нацыянальнага даходу (Y) — 400 млрд фунтаў, незалежна ад 
таго, улічваюцца часавыя лагі ці не. Аднак існаванне 
часавых лагаў у кругазвароце даходу дапускае, што пераход 
эканомікі ад аднаго раўнавагавага роўню да другога вельмі 
нераўнамерны. 

ЗАКАНЧЭННЕ 
У гэтым раздзеле мы разгледзелі праблему вызначэння 

нацыянальнага даходу ў дачыненні да ашчаджанняў і 
інвестыцыяў. Яшчэ трэба абмеркаваць, як урад і замежны 
гандаль уплываюць на вызначэнне даходу. У працэсе 
абмеркавання выявім, што ўсе віды адліву ўплываюць на 
даход гэтак жа, як і ашчаджанні, а ўсе віды прыліву гэтак жа 
як і інвестыцыі. Такім чынам, мы развілі нашу тэорыю амаль 
цалкам. 

Ёсць некалькі прычынаў таго, чаму мы выбралі падыход, 
які разглядае ўплыў толькі ашчаджанняў і інвестыцыяў. Па-
першае, ён спрашчае дыскусію наконт вызначэння даходу. 
Па-другое, ён апіраецца на кейнсаўскія погляды і іх 
далейшую распрацоўку ў бальшыні асноўных падручнікаў. 
Апошняя, але вельмі значная прычына тая, што пры 
падрыхтоўцы да экзаменаў вы часта будзеце сустракацца з 
пытаннямі і праблемамі, заснаванымі на эканамічнай мадэлі, 
якая выкарыстоўвалася ў гэтым раздзеле. 

ВЫСНОВЫ 

1. Раўнавага ў эканоміцы дасягаецца, калі сукупны попыт 
роўны даходу. Графічна гэта адлюстроўваецца, калі лінія С+ І 
перасякае 45-градусную лінію, што адбываецца на роўні 
даходу, пры якім 5=1. 

2. Усякае змяненне аб'ёму расходаў выклікае яшчэ 
большае змяненне роўню даходу У, а гэта — вынік дзеяння 
прынцыпу мультыплікатара. 

3. Велічыня мультыплікатара вызначаецца паказнікам 
МРС і можа быць разлічаная паводле формулы: 

К=1/МРС 
4. Парадокс ашчаднасці ў тым, што ceteris paribus (пры 

нязменнасці ўсіх іншых фактараў) узмацненне схільнасці да 
ашчаджанняў вядзе да зніжэння даходу, а ўрэшце і да 
змяншэння саміх ашчаджанняў. 

5. Кожны канкрэтны час існуе ровень даходу У, з 
дасягненнем якога ўсе рэсурсы будуць выкарыстоўвацца 
цалкам. Раўнавага пры якім-небудзь іншым роўні даходу У 
стварае або інфляцыйны, або дэфляцыйны разрыў. 

6. Утварэнне нацыянальнага даходу ведае перыядычнасць; 
так, вытворчасць прадукцыі (Y) у адзін перыяд стварае даход 
(YH) у наступны перыяд. Часавыя лагі ў эканоміцы могуць 
ускладніць перыядычнасць. 

7. Пры тлумачэнні ўплыву ашчаджанняў і інвестыцыяў 
на нацыянальны даход мы тлумачым таксама механізм 
уплыву іншых відаў прыліву і адліву на даход. 

Пытанні 

1. Растлумачце як мага ясней асновы тэорыі вызначэння 
даходу, якая была разгледжаная ў гэтым раздзеле.  

2. Дайце кароткае 
а) агульнае 
б) арыфметычнае 
с) графічнае 
тлумачэнне прынцыпу мультыплікатара. 
3. Якая розніца паміж поглядамі індывіда і грамадства 

на пажаданасць ашчаднасці? 
     4. Параўнайце дзеянне прынцыпаў мультыплікатара і 
акселератара. Чым яны адрозніваюцца адзін ад аднаго?    

5. Перарабіце мал. 1.27, дапусціўшы, што няма часавага 
лагу ў аб'ёме вытворчасці. 

6. Што вы лічыце горшым: 
а) інфляцыйны разрыў ці 
б) дэфляцыйны разрыў? 
7. Калі 

С=40+2/ЗY 
і інвестыцыі заўсёды роўныя 50, ці можна сцвярджаць, што 
У=270 пры ўмове раўнавагі ў эканоміцы? Павялічце / на 1 і 
дакажыце, што У вырастае на 3. Якой будзе велічыня 
мультыплікатара і чаму? 

Пытанні паводле інфармацыі А 
ГРАФІЧНАЕ АДЛЮСТРАВАННЕ РАЎНАВАГІ 

Накрэсліце табліцу для гіпатэтычнай эканомікі (усе лічбы ў 
млрд фунтаў). Дапусціце, што функцыя спажывання 
выяўляецца простай лініяй і што інвестыцыі заўсёды 
аднолькавыя пры ўсякім роўні даходу. 

а) Зыходзячы з гэтых звестак, пабудуйце 
графік функцыі спажывання і сукупнага 
попыту. Ніжэй гэтага графіка пабудуйце 
яшчэ адзін, які будзе датычыць 
ашчаджанняў і інвестыцыяў. Пакажыце 
сувязь паміж двума графікамі: 

б) Які будзе раўнавагавы ровень 
нацыянальнага даходу? 
 



 
в) Дапусціце, што I павялічыцца на 25 млрд фунтаў. Які 

будзе новы раўнавагавы ровень нацыянальнага даходу? 
г) Растлумачце, які прынцып дзейнічае пры пераходзе ад 

першай раўнавагі да другой. 
д) Дапусціце мадэль закрытай эканомікі без дзяржаўнага 

ўмяшання. Якая была б сітуацыя, калі гэтае дапушчэнне 
адхіліць? 

Пытанні паводле інфармацыі Б 
АНАТОМІЯ ДЭПРЭСІІ 

Гэтыя пытанні засноўваюцца на інфармацыі паводле мал. 
1.28. Уважліва даследуйце графікі, перад тым як выканаць 
наступныя заданні. 

1. Апішыце інфармацыю, якую даюць гэтыя 4 графікі. 
2. Які, на вашу думку, будзе памер гандлёвага балансу 

(дэфіцыту ці станоўчага сальда ў млрд фунтаў) у 1989 і 1990 
гг.? 

3. Растлумачце, як інфармацыя графікаў 1, 2 і 3 уплывае 
па сітуацыю, якую адлюстроўвае графік 4. 

4. Як можа дэфіцыт гандлёвага балансу ўплываць па 
раўнавагавы ровень нацыянальнага даходу? 

5. Што зрабіў урад, каб выправіць сітуацыю, і якія 
адмоўныя вынікі гэта мела для эканомікі? 

Раздзел 4 

МАДЭЛЯВАННЕ ЭКАНОМІКІ 

У прыродзе ёсць... некалькі сістэмаў арыфметычна-
геаметрычных каардынатаў, бо ў прыродзе ёсць усе 
віды мадэляў. Калі мы даследуем прыроду, мы 
творым мадэлі, але мадэлі, якія дае нам прырода, 
лепшыя. Мне здаецца, што сістэма, якую дае нам 
прырода, павінна быць сапраўды дасканалая, бо ўсе 
спалучэнні ў ёй, як мы ведаем з хіміі, заўсёды 
выражаюцца цэлымі лікамі — у ёй няма дробаў. 

Рычард Бакмінстэр Фулер 
Калі ў іншых навуках мы дасягнем упэўненасці без 
сумневу і ісціны без памылкі, то ў матэматыцы мы 
будзем яшчэ толькі закладваць асновы ведаў. 

Роджэр Бэкан 

Цяпер мы можам улучыць у нашу эканамічную мадэль 
дзяржаўны сектар і замежны гандаль. У гэтым раздзеле 
прааналізуем іх толькі з таго гледзішча, як яны ўплываюць 
па тэорыю вызначэння даходу. Больш падрабязна 
ахарактарызуем дзяржаўную фіскальную палітыку і 
замежны гандаль у іншых раздзелах. У канцы ж гэтага 
раздзела пабудуем параўнальна спрошчаную эканамічную 
мадэль і абмяркуем, як яе можна зрабіць даступнай для 
кампутарнай апрацоўкі. 

ДЗЯРЖАЎНЫ СЕКТАР 
ДЗЯРЖАЎНЫЯ ВЫДАТКІ (G) 

Можна вылучыць такія віды выдаткаў, якія 
ажыццяўляюць цэнтральны і мясцовыя ўрады: 

а) пабежныя выдаткі па куплю тавараў і паслугаў; 
б) інвестыцыйныя выдаткі; 
в) сацыяльныя выплаты. 
Толькі першыя два віды — прылівы ў кругазварот даходу. 

Яны могуць быць аб'яднаныя ў адну групу і іх можна 
абазначыць літарай С. Сацыяльныя выплаты, напрыклад 
пенсіі па старасці, не могуць быць улучаныя сюды, бо гэта — 
не плата за выкарыстанне фактараў вытворчасці. Фактычна 
сацыяльныя выплаты — складовая частка спажывання (С). 
Сацыяльныя выплаты могуць уплываць на велічыню 
нацыянальнага даходу, калі яны абумоўліваюць змяненне 
паказніка МРС. Пра іх значны ўплыў на эканоміку гаворыць 
той факт, што сацыяльныя выплаты складаюць ужо 39% ад 
усіх дзяржаўных выдаткаў, тады як 20 гадоў таму яны 
складалі ўсяго 29%. Часткова гэта абумоўлена павелічэннем 
колькасці людзей, якія атрымліваюць сацыяльныя выплаты 
(павялічылася доля людзей пенсійнага ўзросту і рэзка 
павысілася беспрацоўе). Таксама палітыка ўрада ў дачыненні 
да такіх выдаткаў была спрыяльная. Так, павелічэнне пенсіяў 
па старасці за гэты перыяд было на 40% большае, чым рост 
сярэдніх даходаў. 

Памер дзяржаўных выдаткаў вызначаецца дзяржаўнай 
палітыкай. Таму мы будзем лічыць іх аўтаномнымі для 
пашай мадэлі. Тады аб'ём сукупнага попыту ў эканоміцы 
будзе роўны 

Y=С+І+G 

ПАДАТКІ (Т) 

Падаткі — гэта від адліву грошай з кругазвароту даходу. 
Падаткамі абкладаюцца або даходы, або расходы. Такім 
чынам, хоць памер падаткаў можа вызначацца ўрадам, сума 
падаткаў, якая будзе выплачана, залежыць ад роўню даходу. 
Таму падаткі — гэта функцыя даходу і эндагенная зменная. 
Калі, напрыклад, падаткі складаюць 15% ад усіх даходаў, то 
мы можам запісаць: 

TY=0,15Y 
Адняўшы ад сумы даходаў суму падаткаў, атрымаем 

велічыню чыстага даходу (YD). Раней, хоць мы і адрознівалі 
даход і чысты 

даход, але, каб паказаць увесь даход, 
падавалі іх адной велічынёю. Цяпер 
мы бачым, што чысты даход меншы 
за нацыянальны даход па суму, 
роўную суме падаткаў. 

Падаткі па спажывецкія расходы 
можна будзе ўлучыць у чысты даход 
пасля таго, як мы выявім эфект 
субсідыяў. Калі, напрыклад, падаткі 
па расходы складаюць 20% чыстага 
даходу, то можна запісаць: 

TC=0,2YD 
Такім чынам, агульная сума ўсіх 
падаткаў будзе: 

T=0,15Y+(0,85Yх0,2) 

РАЎНАВАГА Ў ЗАКРЫТАЙ ЭКАНОМІЦЫ 
Мы можам улучыць дзяржаўны сектар у графічны аналіз 

вызначэння нацыянальнага даходу. Прыліў у эканоміку будзе 

а 
адліў 

І+G, 

S+Т, 

таму эканамічная раўнавага усталюецца, калі 

І+G=S+Т, 
як гэта паказана на мал. 1.29. Інвестыцыі і дзяржаўныя 
выдаткі адлюстраваны тут простай гарызантальнай лініяй, 
бо і адны і другія — аўтаномныя велічыні. Ашчаджанні і 
падаткі, наадварот, залежаць ад даходу. Таму мы паказваем 
іх лініяй павелічэння ашчаджанняў і падаткаў разам з 
даходам. Раўнавага ўсталюецца, калі лініі перасякуцца, г. 
зн. калі прыліў будзе роўны адліву. 

ЭФЕКТ МУЛЬТЫПЛІКАТАРА 
Змяненні дзяржаўных выдаткаў або падаткаў будуць 

выклікаць эфект мультыплікатара. Як мы бачылі раней, 
велічыня мультыплікатара вызначаецца паказнікам 
гранічнай схільнасці да ашчаджання: 

 
К=1/MPS або 1/s 

Але цяпер трэба ўлічыць яшчэ адзін від адліву (гэта 
падаткі), які ўплывае на велічыню мультыплікатара. Мы 
знойдзем яе так: 

К=1/(s+t), 
дзе s+t — гранічная схільнасць да ашчаджанняў, а t  
гранічная стаўка падаткаабкладання. Калі б, напрыклад, 
MPS была роўная 0,25, велічыня мультыплікатара была б: 

К=1/(0,15+0,25)=2,5 

ЗМЯНЕННІ 
Ў ДЗЯРЖАЎНЫХ ВЫДАТКАХ 

Каб паказаць у спрошчаным выглядзе ўплыў змяненняў 
у дзяржаўных выдатках, неабходна дапусціць, што ўсе 
іншыя кампаненты (у прыватнасці S і I) нязменныя. 
Дапускаем таксама, што ўсе дзяржаўныя выдаткі ідуць 
толькі на закупку тавараў і паслугаў, а не на сацыяльныя 
выплаты. Малюнак 1.30 (а) адлюстроўвае эканоміку, якая 
знаходзіцца ў стане раўнавагі. Падаткі паказаны ў 
выглядзе падаходных падаткаў — 15%. Калі V будзе 
роўны 1000 адзінак, то чысты даход (YD) — 850 адзінак. 
20% ад У (або 170 адзінак) ідуць 

 на ашчаджанні, а астатняе — на спажыванне. Усе гэтыя 
кампаненты можна паказаць як долі ад Y або YD. Інвестыцыі і 
дзяржаўныя выдаткі — аўтаномныя нязменныя велічыні. 

Мы бачым на мал. 1.30 (б), што дзяржаўныя выдаткі выраслі 
з 100 да 180 адзінак. У выніку зменіцца даход У, велічыня якога 
залежыць ад велічыні мультыплікатара: 

K=1/(s+t) 

Ашчаджанні складаюць 0,2 ад чыстага даходу, які ў сваю 
чаргу складае 0,85 ад усяго даходу, тады як на падаткі 
прыпадае 0,15 ад агульнага даходу. Цяпер атрымаем: 

K=1/((0,85х0,2)+0,15)=1 /(0,17+0,15)=1 /0,32=3,125 

Такім чынам, кожная дадатковая адзінка дзяржаўных 
выдаткаў будзе павялічваць даход на 3,125 адзінкі. Таму: 

∆Y=Кх∆G=3,125x80=250 

Значыць, ровень нацыянальнага даходу вырасце на 250 
адзінак і будзе роўны 1250 адзінкам. Гэта, паказана на мал. 1.30 
(6). Іншыя зменныя ў нашай эканамічнай мадэлі зменяцца пры 
змяненні даходу У, але застануцца нязменнымі ў працэнтным 
стасунку да даходу. Звярніце ўвагу, што хоць дзяржаўныя 
выдаткі і павялічыліся з 100 да 180 адзінак, гэта прывяло да 
росту даходу У, а ў"выніку — да павелічэння атрыманай сумы 
падаткаў. Таму бюджэтны лішак (раней ён быў роўны 50 
адзінкам) зменшыўся ўсяго з 50 да 7,5 адзінкі. 

 ЗМЯНЕННІ У ПАДАТКААБКЛАДАННІ 
 Вынікі змяненняў у падаткаабкладанні больш складаныя, бо 
такія змяненні не толькі ўплываюць на велічыню адліву грошай з 
кругазароту даходу, але яшчэ і змяняюць велічыню 
мультыплікатара. 

Каб растлумачыць эфект змяненняў у падаткаабкладанні, 
трэба 8 разгледзець умовы раўнавагі. Для раўнавагі неабходна, 
каб 
 І+G=S+Т 

На мал. 1.31 I і С — аўтаномныя сталыя велічыні, таму можна 
запісаць: 

220+100=S+T 
Малюнак 1.31 (а) адлюстроўвае эканоміку, якая знаходзіцца ў 

стане раўнавагі. Тут 
 



 

320=(0,85Yх0,2)+0,15Y=0,17Y+0,15Y=0,32Y 

Y=1000 

Цяпер разгледзім эфект павелічэння падаходных 
падаткаў на 15%. 

Пры нязменных I і G новы раўнавагавы ровень 
усталюецца, калі 

320=S+T 

Ашчаджанні па-ранейшаму складаюць 0,2 ад чыстага 
даходу (YD), які зараз складае 0,75 ад Y, тады як Т будзе 
роўны 0,25Y. Таму раўнавага ўсталюецца, калі 

320=(0,75Yх0,2)+0,25Y=0,15Y+0,25Y=0,4Y 
Y=800 

У гэтым пераконвае дыяграма 1.31 (6). Ці скажаце вы, 
якая будзе велічыня мультыплікатара ў выпадку, 
паказаным тут? 

ГІПОТЭЗА МУЛЬТЫПЛІКАТАРА 
ЗБАЛАНСАВАНАГА БЮДЖЭТУ 

Можна даказаць: пры аднолькавых змяненнях у 
падаткаабкладанні і дзяржаўных выдатках (Т=G), 
дзякуючы эфекту мультыплікатара, новы раўнавагавы 
ровень будзе дасягнуты, калі павялічыць нацыянальны 
даход па суму, роўную змяненню аб'ёму дзяржаўных 
выдаткаў (∆Y=∆G). 

Дапусцім, што схільнасць да адліву (s+t) у нашай 
эканоміцы велічыня сталая — 0,2. Зараз дапусцім, што ўрад 
павялічвае закупкі тавараў і паслугаў на 1000 фунтаў і 
павялічвае падаходны падатак на 1000 фунтаў. Павелічэнне 
выдаткаў прывядзе да змянення даходу, які будзе: 

 
∆Y=(∆Сх1)/(s+t), 

дзе ∆С — велічыня дадатковых выдаткаў урада для 
набыцця тавараў і паслугаў, а s+t (схільнасць да адліву) — 
велічыня сталая і адпавядае 0,2. Такім чынам: 

 
∆Y =£1000 х (1/0,2) = £5000 

Але калі мы разглядаем эфект павелічэння падаткаў, то 
павінны ўлічваць, што адліў грошай з кругазвароту даходу 
складзе 0,2 ад 1000 фунтаў і велічыня мультыплікатара 
будзе: 

∆Y =( ∆Cх1)/(s+t)  
∆Y = - £800х1/0,2 = - £4000 

А ў выніку атрымаем: 
∆Y =£5000-£4000=£1000 

Як бачым, велічыня даходу будзе роўная велічыні 
першапачатковага змянення дзяржаўных выдаткаў. 

Мы паказалі дзеянне гэтага эфекту ў спрошчаным 
выглядзе, каб вы добра зразумелі, што ўплыў 
збалансаванага бюджэту на эканоміку не з'яўляецца 
нейтральным (г. зн. ровень даходу можа змяняцца, 
нягледзячы па тое, што бюджэт збалансаваны). 

ФАКТАРЫ, ЯКІЯ ЗМЯНЯЮЦЬ УПЛЫЎ 
ЗБАЛАНСАВАНАГА БЮДЖЭТУ НА 
ЭКАНОМІКУ 

Каб дакладна разлічыць фактычную велічыню ўплыву 
па эканоміку збалансаванага бюджэту, неабходна ведаць 
фактары, якія змяняюць гэты ўплыў. Некаторыя з такіх 
фактараў падаюцца. 

а) Розныя велічыні МРСs. Розныя групы насельніцтва 
(багатыя людзі, пенсіянеры і інш.) засведчаць розныя 
паказнікі схільнасці да 

спажывання. Таму розныя віды падаткаў і дзяржаўных 
выдаткаў будуць мець розны ўплыў па эканоміку. 
Напрыклад, павелічэнне падаткаў амаль не паўплывае на 
спажывецкія расходы багатых людзей, але значна паўплывае 
на расходы бедных людзей (падрабязней абмяркуем гэта ў 
раздзеле 14). 

б) Прагрэсіўныя падаткі. 3 той прычыны, што сістэма 
падаткаабкладання прагрэсіўная, усялякае Павелічэнне 
даходу павялічвае долю даходу, якая ідзе на выплату 
падаткаў, і наадварот. Таму змяняецца велічыня 
мультыплікатара. 

в) Інфляцыя. Інфляцыя і фінансавы тормаз як вынік яе 
таксама змяншаюць велічыню мультыплікатара. 

г) Сацыяльныя выплаты. Грошы, якія трацяцца на 
сацыяльныя выплаты, звычайна не залічаюць да дзяржаўных 
выдаткаў С. Аднак большая частка сацыяльных выплатаў 
прызначаецца для групаў насельніцтва з нізкімі даходамі 
(высокі паказнік МРСS), таму павелічэнне аб'ёму сацыяльных 
выплатаў вядзе да павелічэння МРС, а значыць — і велічыні 
мультыплікатара. 

ЗАМЕЖНЫ ГАНДАЛЬ: 
АДКРЫТАЯ ЭКАНОМІКА 

Наша эканамічная мадэль будзе поўная, калі мы ўлучым у 
яе замежны гандаль. Як ужо тлумачылася ў раздзеле 1, імпарт 
(М) — гэта від адліву грошай з кругазвароту даходу, а 
экспарт (X) — гэта прыліў у яго. 

ЭКСПАРТ (X) 

Памер экспарту залежыць ад мноства фактараў, напрыклад 
ад стану сусветнага гандлю, гандлёвых абмежаванняў і 
валютных курсаў. Аднак для нашай мадэлі лепш дапусціць, 
што экспарт — велічыня аўтаномная, бо ніводзін з гэтых 
фактараў не звязаны ўшчыльную з роўнем нацыянальнага 
даходу. 

ІМПАРТ (М) 

Калі мы будзем разглядаць імпарт, то ўбачым: галоўны 
фактар, які вызначае яго велічыню, — ровень даходу Y. Калі, 
напрыклад, аб'ём вытворчасці вырасце, то павялічыцца аб'ём 
імпарту сыравіны і да т. п. Можна таксама заўважыць, што 
частка спажывецкага попыту як велічыня нязменная 
задавальняецца за кошт імпарту. Такім чынам, 

з павелічэннем даходу У павінны павялічвацца М. Тут 
відаць адрозненне паміж імпартам і экспартам, бо, калі 
вырастае аб'ём вытворчасці, то неабавязкова частка яго 
прыросту пойдзе на экспарт. 

СХІЛЬНАСЦЬ ДА ІМПАРТУ 

Гэтак жа, як мы вылічвалі схільнасць да ашчаджанняў, 
можна вылічыць схільнасць да імпарту. 

Доля даходу, якая ідзе на куплю замежных тавараў і 
паслугаў, называецца сярэдняй схільнасцю да імпарту і 
можа быць вылічаная так: 

АРМ=М/Y 
Доля прыросту да даходу, якая ідзе на куплю імпартных 

тавараў і паслугаў, называецца гранічнай схільнасцю да 
імпарту і можа быць вылічаная так: 

МРМ=∆М/ ∆Y 

МУЛЬТЫПЛІКАТАР ЗАМЕЖНАГА ГАНДЛЮ 
Цяпер, вылічыўшы МРМ, мы можам вызначыць 

велічыню мультыплікатара: 
K=1/MPM 

Аднак звычайна яе разглядаюць як частку агульнага 
мультыплікатара, а гэтая велічыня вылічваецца з усяго 
адліву грошай у эканоміцы. 

РАЎНАВАГА I МУЛЬТЫПЛІКАТАР 

РАЎНАВАГА Ў АДКРЫТАЙ ЭКАНОМІЦЫ 

Раўнавага дасягаецца ў эканоміцы, калі агульная сума 
адліву грошай роўная агульнай суме прыліву. Як было 
растлумачана ў раздзеле 1, гэта адбываецца, калі 

І+G+Х=S+Т+М, 

што ў скароце выглядае так: 
J=W 

Таксама раней мы тлумачылі, што неабавязкова, каб 
велічыня кожнага віду адліву была роўная велічыні 
адпаведнага віду прыліву, неабходна толькі, каб агульная 
сума прыліву была роўная агульнай суме адліву. Адсюль 
вынікае, што ўмовай захавання раўнавагі будзе: 

∆J=∆W 



Раўнавагу можна адлюстраваць 
графічна — праз сукупныя 
велічыні расходаў і даходу або 
прыліву і адліву. Гэта зроблена на 
мал. 1.32. Верхні графік паказвае, 
што сукупны попыт (сума ўсіх 
расходаў у эканоміцы) будзе 
Е=С+I+G(Х-М). 

Апошняя частка выразу (Х-М) 
узятая ў дужкі, каб звярнуць вашу 
ўвагу, што чысты паказнік 
замежнага гандлю можа быць як 
станоўчы, так і адмоўны 
(немагчыма ўявіць сабе 
эканоміку, дзе былі б адмоўныя 
іншыя паказнікі, напрыклад 
дзяржаўныя выдаткі (G). Лінія Е 
ідзе ўверх пры станоўчым сальда 
гандлёвага балансу, але будзе ісці 
ўніз пры гандлёвым дэфіцыце. 
Раўнавага графічна наказана 
пунктам, у якім лінія агульных 
выдаткаў перасякае 45-градусную 
лінію, г. зн. раўнавага дасягаецца, 
калі расходы роўныя даходу. Як 
відаць на ніжнім графіку, 
раўнавагавым роўнем будзе 
таксама ровень даходу, пры якім 
Лінія J заўсёды гарызантальная, 
бо, як мы дапусцілі, усе тры віды 
прыліву — аўтаномныя велічыні, 
г. зн. не залежаць ад Y. 

АГУЛЬНЫ МУЛЬТЫПЛІКАТАР 

Малюнак 1.33 паказвае, якім будзе эфект мультыплікатара, 
калі зрушыць лінію J. Мы бачым, што павелічэнне аб'ёму 
прыліву ад J да J1, павялічвае ровень даходу з Y да Y1. Чысты 
∆Y значна большы, чым ∆J, і таму мы можам вылічыць 
велічыню мультыплікатара для ўсёй эканомікі: 

K=∆Y/∆J 

 

74 Сшытак першы 

Мал. 1.32. Раўнавага ў 
адкрытай эканоміцы  
Раўнавага дасягаецца, калі 
агульная сума выдаткаў 
(С+I+G+( Х-М)) роўная 
нацыянальнаму даходу і калі 
адліў роўны прыліву (W = j) 

Велічыня мультыплікатара будзе вызначацца велічынёй 
адліву грошай з кругазвароту даходу. Мы можам вылічыць 
мультыплікатар так: 

К= 1/w, 
дзе w — гранічная схільнасць да адліву. 

Каб вызначыць w, мы павінны скласці паказнікі ўсіх відаў 
адліву, г. зн. 

К=1(s+t+m) 
Калі б, напрыклад, гранічная схільнасць да ашчаджанняў (s) 

была роўная 0,10, гранічная стаўка падаткаабкладання (0 — 
0,15, а гранічная схільнасць да імпарту (m) — 0,25, то мы 
атрымалі б: 

К=1/(0,10+0,15+6,25 )=1/0,5=2 

Фактычна гэта тая самая велічыня мультыплікатара, што і 
на мал. 1.33. Таксама вы бачыце з малюнка, што эфект 
мультыплікатара можа быць ад змянення не толькі лініі W, але 
і зруху лініі J. 

Ёсць некалькі спосабаў фармулёўкі 
эфекту змянення мультыплікатара. 
Формула 
∆Y=К∆J 

дае велічыню эфекту, які робіць на 
даход змяненне аб'ёму прыліву, 
тады як формула 
∆Y =К∆W 

— велічыню эфекту, які робіць на 
даход змяненне аб'ёму адліву. 
Змяненні аб'ёму адліву і 
прыліву можна лічыць змяненнямі 

выдаткаў (С). Такім чынам, можна вывесці агульную формулу: 

∆Y = ∆KС, 

дзе ∆С — змяненне аб'ёму спажывання, якое ёсць вынік 
змянення аб'ёму прыліву або аб'ёму адліву. .  

Нагадаем, што эфект мультыплікатара можа быць як 
станоўчы, так і адмоўны. 

МУЛЬТЫПЛІКАТАР: 
АЛГЕБРАІЧНЫ ПАДЫХОД 

Калі студэнт хоча паглыбіць сваё разуменне праблемы і 
мае якісьці мінімальны аб'ём ведаў у алгебры, ён можа разам з 
намі разгледзець наступныя алгебраічныя формулы, якія 
датычаць мультыплікатара. Студэнты, якія баяцца алгебры, 
могуць прапусціць гэту частку, што не прычыніць шкоды. 

Як мы бачылі, велічыня эфекту мультыплікатара такая: 
∆Y =К∆J (1) 

Мы ведаем таксама, што пры раўнавазе 
W=J (2) 

Калі адбываецца тое ці іншае змяненне раўнавагавага 
роўню, то раўнавага можа быць захаваная пры ўмове: 

∆W= ∆J (3) 
Дапусцім, што J павялічыўся на нейкую суму. Гэта 

прывядзе да павелічэння даходу, а значыць — і адліву, усе 
віды якога вызначаюцца роўнем даходу. Гэтае павелічэнне 
складзе 

∆W =w ∆Y (4) 
Каб зноў усталявалася раўнавага, змяненне прыліву 

павінна быць роўнае змяненню адліву, і выйдзе наступнае 
(калі выраз (4) падставіць у выраз (3)): 

∆w∆Y= ∆J  (5) 

Калі мы падзелім абедзве часткі раўнання на да, то будзе: 

∆Y =1/w∆J (6) 

А замяніўшы 1/w літарай К, атрымаем: 

∆Y =К∆J/ (1) 
Гэта той выраз, з якога мы пачыналі. Калі ж выразы (1) і (6) 

роўныя Y, можна замяніць выраз (1) на (6): 

K∆J =1/w∆J (7) 
Пры тым жа, што / — агульная для абедзвюх частак 

раўнання, магчыма скараціць яе да пачатковага выгляду: 

К= 1/w (8) 
Мы бачым перад сабою формулу мультыплікатара, якую 

добра ведаем. 

ВЕЛІЧЫНЯ МУЛЬТЫПЛІКАТАРА Ў 
ЭКАНОМІЦЫ ВЯЛІКАБРЫТАНІІ 

Каб вылічыць велічыню мультыплікатара, неабходна 
мець паказнік змянення адліву за год. Калі мы падзелім яго 
на паказнік змянення GDP, то атрымаем гранічную 
схільнасць да адліву (W): 

w= ∆W/ ∆GDP 

Потым можна вызначыць велічыню мультыплікатара так: 

К=I/w  
Дыяграма 1.34 паказвае прыблізныя велічыні змянення 

аб'ёму розных відаў адліву за 1985— 1986 гг. 
Як відаць з дыяграмы, з кожных 100 фунтаў прыросту 

даходу 55 фунтаў былі выведзеныя з кругазвароту. Таму 
w=0,55 

Значыць, мультыплікатар будзе: 
К=1/0,55=1,82 (прыблізна) 

Паказнікі асобных відаў адліву могуць змяняцца вельмі 
істотна. Нагадаем, што нас пакуль цікавіць, як 
размяркоўваюцца дабаўленні. Паказнікі МРМ, MPS або 
МРТ могуць надзвычай моцна змяняцца з году ў год. 

Напрыклад, за год, які мы разглядалі (1985 — 1986), 
ашчаджанні ў прыватным сектары фактычна зменшыліся, што 
дало адмоўны паказнік MPS. (MPS тут датычыць усёй 
эканомікі, а не толькі PDI.) Аднак агульны паказнік гранічнай 
схільнасці да адліву застаецца стабільным, бо павелічэнне 
аднаго віду адліву кампенсуецца змяншэннем іншага віду 
адліву. 

Заўвага. Сапраўдныя паказнікі крыху адрозніваюцца ад 
прыведзеных у "Сіняй кнізе", але нязначна: 

S= 0,0869, t=0,3565 і m=0,1043 

Яны даюць велічыню K=1,8256. 

НУТРАНЫЯ I ВОНКАВЫЯ ЗМЯНЕННІ 
Калі мы разглядалі мультыплікатар збалансаванага 

бюджэту, то бачылі, што змяненні аб'ёму G і Т могуць не быць 
адэкватныя змяненням кругазвароту даходу. У закрытай 
эканоміцы мы ведалі велічыні розных відаў адліву і маглі 
прадказаць велічыню гэтага ўздзеяння. Цяпер, з улучэннем 
замежнага гандлю ў кругазварот даходу, цяжэй прадказаць яе, 
бо немагчыма дакладна ведаць паказнікі схільнасці да розных 
відаў адліву нашых гандлёвых партнёраў. Гэта праблема яшчэ 
больш ускладняецца такімі фактарамі, як, напрыклад, ваганне 
валютных курсаў. Некаторыя з гэтых фактараў зараз апішам. 

а) Змяненні G або I. Павелічэнне G або / вядзе да 
павелічэння Y. Усялякае павелічэнне даходу спрыяе 
павелічэнню імпарту, тады як экспарт можа заставацца 
нязменным, бо ён — аўтаномная велічыня. У выніку плацежны 
баланс пагоршыцца. Змяншэнне G або I павінна 
прывесці да супрацьлеглага эфекту і палепшыць плацежны 
баланс, зменшыўшы даход. 

б) Змяненні X. Калі экспарт вырасце, то Y будзе 
павялічвацца датуль, пакуль велічыня адліву не стане роўнай 
велічыні прыліву. Аднак толькі частка адліву павялічыцца за 
кошт павелічэння імпарту. Таму павелічэнне экспарту павінна 
палепшыць плацежны баланс. Наадварот, змяншэнне экспарту 
пагоршыць сітуацыю. 

в) Эфекты зваротнай сувязі. Так можна характарызаваць 
тую акалічнасць, калі аб'ём замежнага гандлю здольны 
паўплываць на ўвесь сусветны гандаль. Тут няпроста 
растлумачыць гэтыя эфекты матэматычна, таму мы зараз 
адыдзем ад нашых абстрактных разважанняў і скарыстаемся 
практычным прыкладам. 

Усталяванне краінамі АПЕК высокай цаны на нафту значна 
павялічыла яе экспарт. Але адначасна ўзнік ці павялічыўся 
гандлёвы дэфіцыт у іх гандлёвых партнёраў. У выніку 
зменшыўся іхны даход, і яны мусілі скараціць імпарт. Урэшце 
змяншэнне імпарту (адначасна з Павелічэннем імпарту краінаў 
АПЕК, якое ў сваю чаргу было звязанае з павелічэннем іх 
даходу) стала такое істотнае, што гандлёвы дэфіцыт узнік у 
саміх краінах АПЕК. 

3 прычыны эфектаў зваротнай сувязі цяжка прадказаць 
надоўга вынікі змяненняў аб'ёму імпарту і экспарту. 

Гэта асабліва цяжка зрабіць для такой краіны, як 
Вялікабрытанія, эканоміка якой моцна залежыць ад замежнага 
гандлю. Эфект змяненняў аб'ёму экспарту і імпарту будзе 
залежаць ад паказніка параўнальнай схільнасці да адліву ў 
краінах — гандлёвых партнёрах. 

УДАКЛАДНЕННЕ ПАКАЗНІКАЎ РАЗВІЦЦЯ 
НАЦЫЯНАЛЬНАЙ ЭКАНОМІКІ 

Мы пачалі вывучаць макраэканоміку (яшчэ ў частцы 1 кнігі 
— раздзел 7) з паказнікаў развіцця нацыянальнай эканомікі. 
Ужо пабудавалі эканамічную мадэль, але карысна праверыць яе 
правільнасць параўнальна з рэальнымі эканамічнымі 
паказнікамі. Як відаць з мал. 1.35, наша эканамічная мадэль 
найбольш набліжаецца да метаду падліку нацыянальнага даходу 
праз метад вылічэння нацыянальных выдаткаў. Гэтая мадэль 
даволі простая, таму што паказнікі развіцця нацыянальнай 
эканомікі падлічваюцца за якісьці адзін часавы перыяд 
(звычайна год). Такім чынам, хоць даход у дачыненні да часу — 
паток, можна дапусціць, што адліў і прыліў робяцца порцыямі, і 
адлюстраваць іх сукупнымі паказнікамі. 

Калі мы разгледзім пункты 1—7 па мал. 1.35, то прыйдзем да 
агульнага паказніка V, які тут адлюстроўваецца GDP (ВГП). 
Гэта знаёмае нам раўнанне: 

 

Y=С+І+G+(Х-М) 
Паказнікі 1986 г. даюцца ў 

табл. 1.9. 
Вы бачыце, што яны 

адпавядаюць кампанентам на мал. 
1.35 (цяпер вам відавочна, якія 
карэкціроўкі трэба зрабіць, каб 
атрымаць паказнікі СNР і NNР; гл. 
раздзел 7 часткі 1 кнігі). 

 



 
Як было растлумачана раней, нацыянальны даход 

заўсёды перадаецца паказнікам аб'ёму вытворчасці (г. зн. 
праз "фірмы" ў кругазвароце даходу), таму павінна быць 
заўсёдная прычынная сувязь: "аб'ём вытворчасці = выдаткі = 
даход". Аднак, што датычыць праблемы вызначэння 
нацыянальнага даходу, то варта лічыцца з парадкам унутры 
мадэлі. 

ЗАКАНЧЭННЕ 

Завяршаем пабудову нашай простай макраэканамічнай 
мадэлі. Студэнтам трэба добра азнаёміцца з ёю перад тым, 
як мы пяройдзем да больш высокай ступені вывучэння. 
Цяпер пачнем разглядаць практычныя праблемы, што 
абумоўлены такімі катэгорыямі, як інфляцыя і валютныя 
курсы. Можна сцвярджаць, што тэорыя таго, як працуе 
эканоміка, спрэчная. Пакуль што мы азнаёміліся з 
артадаксальнымі посткейнсаўскімі поглядамі на эканоміку. 
Але павінны пайсці далей і азнаёміцца з тымі зменамі, якія 
манетарысцкія ідэі ўнеслі ў наша разуменне эканомікі. 

ВЫСНОВЫ 
1. Эканоміка знаходзіцца ў стапе раўнавагі, калі аб'ём 

адліву грошай (W) роўны аб'ёму іх прыліву (J). 
2. Змяненні аб'ёмаў дзяржаўнага ўмяшання і замежнага 

гандлю робяць мультыплікацыйны эфект у эканоміцы. 

3. З прычыны эфектаў мультыплікатара змяненні ў 
дзяржаўных выдатках і падатках не роўныя ўплыву, які яны 
робяць па эканоміку. 

4. Велічыні розных кампанентаў кругазвароту даходу 
змяняюцца, калі змяняецца ровень даходу. Напрыклад, з 
павышэннем даходу павялічваецца доля даходу, якая ідзе на 
выплату падаткаў. 

5. Велічыня агульнага мультыплікатара: 

К=1/(s+t+m) = 1/w 
6. Змяненне велічыні якога-небудзь кампанента кругазвароту 

даходу ўплывае на стан плацежнага балансу. 
7. Калі аб'ём замежнага гандлю досыць вялікі, каб уплываць 

на нацыянальны даход гандлёвых партнёраў (астатняга свету), 
могуць назірацца эфекты зваротнай сувязі. 

8. Эканамічная мадэль, распрацаваная ў апошніх раздзелах, 
найбольш адпавядае велічыні нацыянальнага даходу праз метад 
падліку нацыянальных выдаткаў. 

Пытанні 

1. Растлумачце, чаму змяненне ў дзяржаўных выдатках можа 
больш паўплываць на эканоміку, чым такое ж змяненне ў 
падатках. 

2. На працягу ўсяго гэтага раздзела мы разглядалі 
дзяржаўныя выдаткі як велічыню аўтаномную. У якой меры 
дзяржава_вызначае свае выдаткі і ў якой меры яны залежаць ад 
эканамічнай сітуацыі? 

3. Дапусцім, што доля чыстага даходу, якая ідзе на 
спажыванне, — 85%, а чысты даход складае 80% ад агульнага 
даходу. Імпарт роўны 20% чыстага даходу, а падатак на выдаткі 
— 10% ад усіх спажывецкіх расходаў. Якой будзе велічыня 
мультыплікатара? 

4. Калі б на мал 1.30 дзяржаўныя выдаткі павялічыліся з 100 
да 200 адзінак, які быў бы новы раўнавагавы ровень даходу? 

А на мал. 1.31 які будзе новы раўнавагавы ровень 
нацыянальнага даходу і якая велічыня мультыплікатара, калі 
падаходны падатак знізіцца з 25 да 20%? 

5. Чаму інфляцыя змяншае велічыню мультыплікатара? 
6. Растлумачце, што такое "зваротная сувязь у замежным 

гандлі"? Ці значыць гэта, што павелічэнне экспарту заўсёды 
станоўча ўплывае па плацежны баланс краіны? 

7. Дапусцім, што велічыня прыліву не аўтаномная, а расце 
разам з даходам. Тады мы павінны перарабіць формулу 
мультыплікатара так: 

К=1 /w-j, 

Дзе j — гранічная схільнасць да прыліву. Дакажыце, што калі 
прылівы 

аўтаномныя і С=0,5Y-200, то К=2, калі J=0,1Y і С=0,5Y-200, то 
К=2,5; калі С=0,5Y-200 і J=300, то Y=1000. Параўнайце 
эфекты павелічэння J па 100 адзінак у абодвух выпадках і 
пакажыце, што ў першым з іх новы раўнавагавы ровень У 
будзе складаць 1200, а ў другім — 1250 адзінак. 

ДАДАТАК: КАМПУТАРНАЯ МАДЭЛЬ 

Мы пабудавалі эканамічную мадэль, каб лепш зразумець 
эканоміку, аднак у нашы дні эканамічныя мадэлі 
выкарыстоўваюцца яшчэ і для вызначэння дзяржаўнай і 
дзелавой палітыкі. Сёння вядома шмат макраэканамічных 
мадэляў для кампутарнага мадэлявання эканомікі. У 
Вялікабрытаніі галоўная, бадай, мадэль міністэрства фінансаў 
(the Treasury model). Ёсць таксама мадэлі групы св. Джэймса, 
Кэмбрыджскай групы эканамічнай палітыкі і мадэль Item. У 
ЗША існуюць кампутарныя эканамічныя мадэлі міністэрства 
гандлю, Мадыльяні, FRB — МІТ — Penn, банка "Чэйз-
Манхэтан". Такія мадэлі выкарыстоўваюцца перш за ўсё для 
прагназавання і экспертызы розных палітычных 
альтэрнатываў. 

Гэтыя мадэлі створаны на аснове статыстычных звестак, 
што адлюстроўваюць розныя кампаненты нацыянальнага 
даходу, і па паказніках паводле мінулага досведу. Наша 
мадэль, безумоўна, спрошчаная, бо, напрыклад, мадэль 
міністэрства фінансаў 
карыстаецца вялікай 
колькасцю 
мультыплікацыйных 
карэляцыйных 
раўнанняў. Аднак 
кожны, хто мае 
доступ да кампутара, 
можа пабудаваць як 
простую, так і 
складаную 
эканамічную мадэль. 
На мал. 1.36 наказана 
зыходная пазіцыя. Тут 
некаторыя 
кампаненты 
кругазвароту даходу 
разбіты па складовыя 
часткі, напрыклад, 
даюцца тры віды 
падаткаў: падаходны 
падатак, падатак на  

дадатковую вартасць і падатак на 
карпарацыі. Дзяржаўныя выдаткі, 
экспарт і інвестыцыі ў гэтай 
мадэлі — велічыні аўтаномныя. 
Велічыні ў ёй не адпавядаюць 
фактычным паказнікам эканомікі, 
хоць велічыня мультыплікатара 
вельмі набліжаецца да існай у 
эканоміцы Вялікабрытаніі (гл. пра 
велічыню мультыплікатара ў 
эканоміцы Вялікабрытаніі ў гэтым 
раздзеле). 

Перад апошняй часткай 
раздзела неабходна пераканацца, 

што вы добра зразумелі, якое 
значэнне ў кругазвароце даходу 
маюць часавыя лагі (гл. у раздзеле 3 
— Часавыя лагі і змяненні аб'ёму 

таварных запасаў). На мал. 1.36 можна бачыць, што 
вытворчасць прадукцыі ў адзін перыяд стварае прырост 
нацыянальнага даходу ў наступны перыяд. Такім чынам, 
паслядоўнасць, у якой гэта адбываецца, вельмі важная і 
ўплывае па раўнавагавы ровень нацыянальнага даходу. 

Цяпер звернемся да мал. 1.37, на якім наказана кампутарная 
праграма паводле мал. 1.36. 

У праграму ўлучаны амаль усе залежныя зменныя, акрамя 
паказніка дзяржаўных выдаткаў. У функцыю дадаткова 
ўлучаны стасункі паміж ашчаджаннямі і інвестыцыямі. 
Кожны, хто ведае BASIC, можа працаваць з гэтай мадэллю. 
Для работы падыдзе ўсякі 16-разрадны кампутар. 

Спачатку ўводзіцца GNP=200; разам з велічынямі, якія 
даюцца ў 40-м і 50-м радках, яна паказвае велічыню GNP=250, 
калі тая ніжэйшая за жаданы раўнавагавы ровень, пры якім усе 
рэсурсы выкарыстоўваюцца цалкам. Вы можаце змяняць 
велічыні такіх уводных паказнікаў, як дзяржаўныя выдаткі, 
стаўка падаткаў і працэнтная стаўка, каб дасягнуць жаданага 
раўнавагавага роўню. Перавышэнне жаданага роўню прывядзе 
да інфляцыі, што не пажадана. 

Фактычна гэтая праграма больш сціслая, чым многія іншыя 
праграмы, якія даюць падрабязнейшую інфармацыю па ўсіх 
аспектах эканомікі. Мы прыводзім менавіта яе з дзвюх 
прычынаў: па-першае, каб зберагчы месца, па-другое — 
праграма не спецыфічная. Можна штосьці змяніць у гэтай 
мадэлі. Напрыклад — дадаткова ўвесці ў яе функцыю 
працэнтнай стаўкі, але гэта не зробіць праблему цікавейшай.

 
Мал. 1.37.  
Кампутарная праграма паводле 
малюнка 1.36. 
Intr - працэнтная стаўка;  
Ctax — падатак з даходаў 
карпарацыяў 

Таксама можна змяніць велічыню экспарту па 300-м радку — 
да 0,5% ад яго агульнага паказніка, які падлічваецца паводле 
паказніка даходу ў прамысловасці. Праграма спыняецца, калі 
дзве велічыні GNP становяцца роўнымі адна адной, г. зн. 
эканамічная раўнавага дасягнута. 

1) Выраз @% = & 20209 — гэта своеасаблівая каманда, 
характэрная для мікракампутараў ВВС. Яна ўсталёўвае 
пазіцыю Tab і абмяжоўвае вынік двума дзесятковымі 
месцамі. 

2) Камапду REPEAT/UNTIL можна замяніць камандай 
FOR/NEXT. 

3) Каманду PROCcalc можна замяніць адпаведнай 
камандай стандартнай праграмы. 

4) Усе зменныя маюць доўгія назовы, каб зручней 
чыталіся. 

 Калі вы паспяхова справіліся з гэтай мадэллю, можаце 
пабудаваць больш складаную кампутарную мадэль эканомікі, 
якая будзе засноўвацца на фактычным паказніку 
нацыянальнага даходу. 

ЭКАНАМІЧНАЯ МАДЭЛЬ 
МІНІСТЭРСТВА ФІНАНСАЎ 

Напэўна, самая складаная кампутарная мадэль эканомікі 
Вялікабрытаніі — мадэль міністэрства фінансаў. Дзеля 
цікавасці прапануем яе на мал. 1.38. 

У кружках паказаны экзагенныя зменныя ў гэтай мадэлі, 
напрыклад наўпроставыя падаткі. Тлумачэнне знойдзеце ў 
параграфе Дзяржаўны сектар. У прастакутніках наказаны 
эндагенныя зменныя, г. зн. ад іх залежыць, як працуе ўся 
мадэль. Стрэлкі, якімі злучаны велічыні, адлюстроўваюць 
прычынныя сувязі. 

У заштрыхаваных прастакутніках — чатыры галоўныя 
паказнікі, па якіх найбольш сканцэнтравана ўвага дзяржаўнай 
палітыкі. Гэта: 

а)занятасць; 
б)інфляцыя; 
в) плацежны баланс; 
г) эканамічны рост. 
Такія з'явы будуць абмяркоўвацца ў раздзеле 14. 

Пытанні наконт эканамічнай мадэлі: 
1. Вызначце велічыню мультыплікатара паводле звестак 

па мал. 1.36. 
2. Скарыстайце мадэль мал. 1.36, каб даказаць палажэнне 

(а) у адасобку Велічыня мультыплікатара ў эканоміцы 
Вялікабрытаніі. 

Пакажыце, як паўплывае павелічэнне роўню аўтаномных 
інвестыцыяў на 28,2 адзінкі. Дакажыце, што сальда плацежнага 
балансу будзе 11,25 адзінкі. 

3. Гэтак жа дакажыце правільнасць палажэння (б) у тым 
самым адасобку. Пакажыце, як паўплывае павелічэнне X на 
5,64 адзінкі. Дакажыце, што сальда плацежнага балансу будзе 
+3,39 адзінкі. 

4. На мал. 1.36 дзяржаўныя выдаткі і падаткі павялічыліся на 
10 адзінак, але паказнік схільнасці да адліву застаўся 
нязменным. Дакажыце, што новы раўнавагавы ровень Y будзе 
210. 

5. Дакажыце, што калі стаўка VАТ знізіцца да 5% (гл. мал. 
1.36), то новы раўнавагавы ровень даходу Y будзе 210,05 
адзінкі. 

6. Калі вам давялося напрацаваць з кампутарнай мадэллю, 
што на мал. 1.37, перагледзьце яшчэ раз прапанаваныя вам 
пытанні і абгрунтуйце адрозненні паміж ранейшымі і 
цяперашнімі адказамі. 

Пытанні паводле інфармацыі А 
ПАКАЗНІКІ РАЗВІЦЦЯ 
НАЦЫЯНАЛЬНАЙ ЭКАНОМІКІ 

Разгледзьце звесткі ў табл. 1.10 і паспрабуйце адказаць на 
пытанні: 

1. Назавіце як мага больш кампанентаў нацыянальнага 
прадукту, якія вы ведаеце, і растлумачце іх значэнне. 
Напрыклад, калі калонка 1 ёсць спажыванне (С). 

2. Разлічыце паказнік нацыянальнага даходу за 1990 г. 
3. ВНП з 1981 да 1990 г. павялічыўся на 28%. Ці ЗГОДНЫ вы з 

гэтым меркаваннем? Растлумачце свой адказ. 
4. Якія з сукупных паказнікаў табл. 1.10 экзагенныя, а якія 

эндагенныя? 
5. Што ў гэтых паказніках будзе довадам на карысць той 

думкі, што ўзнаўленне нацыянальнага прадукту мае цыклічны 
характар? 

Дапусцім, што захады наконт ашчаджанняў і інвестыцыяў 
ужываюць асобныя эканамічныя групы. Якія будуць магчымыя 
вынікі гэтага? ЗН. 

Пытанні паводле інфармацыі Б  

АЛГЕБРА ЭКАНАМІЧНАЙ РАЎНАВАГІ 

Дапусцім, што існуе закрытая эканоміка без дзяржаўнага 
ўмяшання. У гэтай эканоміцы велічыня спажывання (С) 
заўсёды роўная 3/4 аб'ёму чыстага даходу. Інвестыцыі тут 
экзагенныя. 

1. Падлічыце раўнавагавы ровень нацыянальнага даходу, 
калі інвестыцыі роўныя 50 млрд фунтаў. 

2. Растлумачце, што адбудзецца, калі інвестыцыйныя 
расходы вырастуць на 75 млрд фунтаў. 

3. Дапусцім, што аб'ём інвестыцыяў застаецца нязменным на 
роўні 50 млрд фунтаў, а наўпроставыя падаткі складаюць 20% 
ад усіх даходаў. Які будзе раўнавагавы ровень нацыянальнага 
даходу, калі запланаваныя дзяржаўныя выдаткі роўная 30 млрд 
фунтаў? 

4. Дапусцім таксама, што эканоміка адкрытая для 
міжнароднага гандлю і ў выніку імпарт складае шостую частку 
ўсяго спажывання. Экспарт роўны 40 млрд фунтаў. Якія 
будуць раўнавагавы ровень нацыянальнага даходу і велічыня 
мультыплікатара? 

Ускладненае дадатковае заданне. 
5. Уявіце сабе: мы адхіляем дапушчэнне, быццам 

інвестыцыі экзагенныя, і дапускаем зараз, што велічыня 
схільнасці да прыліву j=0,1Y. Якія будуць раўнавагавы ровень 
нацыянальнага даходу і велічыня мультыплікатара? 
 


